
Útdráttur 

Í Eyjafirði eru tvo hverastrýtusvæði, annað er staðsett undan bænum Ystuvík í 

Grýtubakkahreppi og hitt er undan Arnarnesi í Hörgárbyggð. Neðansjávarhverastrýtur er að 

finna víðs vegar um heim en það sem gerir hverastrýturnar í Eyjafirði sérstakar er að þær eru á 

grunnsævi og einu hverastrýturnar í heiminum sem hægt er að kafa að. Strýturnar í Eyjafirði 

þykja af þessum sökum einstakar og með áhugaverðustu köfunarstöðunum á Íslandi. 

Sævör ehf. er köfunarþjónustufyrirtæki sem sinnir hvorttveggja náttúrutengdri 

köfunarferðaþjónustu og köfunarkennslu og hefur aðsetur á Hjalteyri við Eyjafjörð. Erlendur 

Bogason, kafari, aðaleigandi Sævarar ehf. fann stóru hverastrýtuna við Ystuvík árið 1998. 

Erlendur hefur stundað rannsóknir á dýra- og plöntulífi á og við strýturnar ásamt því að stuðla 

að því á sínum tíma að fá þær friðlýstar. Þær eru einu friðuðu náttúruminjarnar í hafi við 

Ísland. 

Viðskiptaáætlun þessi gengur út á að markaðssetja hverastrýturnar í Eyjafirði sem aðal 

köfunarstaði fyrirtækisins. Íslenskir og erlendir fjölmiðlar hafa leitað til Sævarar ehf. og birt 

fréttamyndir af strýtunum og starfsemi fyrirtækisins í netmiðlum, í tímaritum og sjónvarpi. 

Viðskiptahugmyndin gengur meðal annars út á að nýta þessa umfjöllun til þess að auglýsa 

strýturnar, fyrirtækið og starfsemi þess.  

Rekstrarforsendur byggja á stuttri rekstrasögu Sævarar ehf. á þessum sviðum 

þjónustunnar og gera ráð fyrir hóflegri aukningu viðskiptavina til fyrirtækisins frá ári til árs. 

Niðurstöður fjárhagsáætlunarinnar sýna að hugmyndin er arðbær þar sem eignafjárstaðan er 

stígandi út stefnumótunartímabilið. Þar sem markmið viðskiptaáætlunarinnar er, að treysta 

starfsvettvang Erlendar Bogasonar með því að efla þá þætti þjónustunnar sem snúa að 

köfunarkennslu og náttúrutengdri köfunarferðaþjónustu, má segja að það nái fram að ganga. 

Abstract 

In Eyjafjordur, northern Iceland, there are two hydrothermal vents areas, one is located 

at the east side of the fjord (65°49,73 N and 18°06,69 W) and the other one is to the north of 

the small village of Hjalteyri (65°52,16 N  18°12,38 V). Hydrothermal vents are usually 

found at grate dept, but the vents in Eyjafjord are the only vents found in the world where you 

can scuba dive. 

The diving company Saevor offers both nature-based tourism with diving and diving 

instruction and it is located in Hjalteyri. The diver, Erlendur Bogason, owner of Saevor 

discovered the big vent on the east side of Eyjafjordur in 1998. Erlendur has done research on 

animal and plant life living on these vents. He was also involved in getting the vents protected 

and now they are the only underwater conserved areas in Iceland. 

This business plan is for marketing the vents in Eyjafjordur as the main diving places 

for the diving company. International media has shown great interest in the vents and they 

have received much publicity on television, in magazines and on the Internet. The business 

plan is to use this publicity for marketing. 

The diving company Saevor has only been offering guided diving and diving 

instructions for two years, so this business structure is new for the company and we are 

estimating a gradual increase in the number of diving customers every year. The business 

plan´s results show that they are profitable and that the equity position is positive. Therefore 

we can see from the results of this business plan that diving instruction and guiding will be 

profitable and it will secure the company´s growth. 

 

 
 



7 
 

 
 

Efnisyfirlit 
1 Fræðileg umfjöllun ................................................................................................................ 10 

1.1 Sævör ehf. ....................................................................................................................... 10 

1.2 Viðskiptaáætlanir ............................................................................................................ 11 

1.2.1 Hlutverk viðskiptaáætlana. ...................................................................................... 11 

1.2.2 Innihald og uppbygging viðskiptaáætlana. .............................................................. 11 

1.3 Náttúrutengd köfunarferðaþjónusta ................................................................................ 14 

1.4 Köfun og köfunarréttindi ................................................................................................ 15 

1.5 Köfunarstaðir Sævarar ehf. ............................................................................................. 16 

1.5.1 Strýturnar í Eyjafirði – Ystuvíkurstrýtur. ................................................................. 17 

1.5.2 Arnarnesstrýturnar. .................................................................................................. 18 

1.5.3 Skútan Standard. ...................................................................................................... 18 

1.5.4 Grímsey. ................................................................................................................... 19 

1.5.5 The Northen Water Circle. ....................................................................................... 19 

2 Staða og stefna ...................................................................................................................... 21 

2.1 Viðskiptahugmyndin ...................................................................................................... 21 

2.2 Bakgrunnur hugmyndarinnar .......................................................................................... 22 

2.3 Markmið ......................................................................................................................... 23 

2.4 Núverandi staða hugmyndarinnar. .................................................................................. 23 

2.5 Stefnumótun.................................................................................................................... 24 

2.6 Form fyrirtækisins og uppbygging ................................................................................. 28 

2.6.1 Stofnandi og eigendur .............................................................................................. 29 

3 Viðskiptahugmyndin - þjónustan .......................................................................................... 30 

3.1 Þjónustustefna Sævarar ehf. ........................................................................................ 30 

3.2 Þjónustuferlið.................................................................................................................. 31 

3.3 Þjónustuþættir Sævarar ehf. ............................................................................................ 33 

3.4 Sérstaða þjónustunnar ..................................................................................................... 33 

3.5 Þörfin fyrir þjónustuna .................................................................................................... 34 

3.6 Greining á þörfum viðskiptavina sem nýta sér köfunarþjónustu Sævarar ehf. .............. 34 

3.7 Þjónustugæði .................................................................................................................. 35 

3.8 Ytri greining á viðskiptahugmyndinni ............................................................................ 37 

3.8.1. PESTLE – líkanið (externarl macro environment) ................................................. 37 

3.8.2 Stjórnmála og lagalegir þættir .................................................................................. 38 



8 
 

 
 

3.8.3 Efnahaglegir þættir ................................................................................................... 39 

3.8.4 Félagslegir þættir ..................................................................................................... 41 

3.8.5 Tæknilegir þættir ...................................................................................................... 43 

3.8.6 Umhverfisþættir ....................................................................................................... 44 

3.9 SVÓT greining ............................................................................................................... 46 

4 Markaðsgreining .................................................................................................................... 50 

4. 1 Þjónustusvæði Sævarar ehf. ........................................................................................... 50 

4.2 Greining á markhópum Sævarar ehf. .............................................................................. 50 

4.2.1 Náttúrutengd köfunarferðaþjónusta ......................................................................... 52 

4.2.2. Köfunarkennsla ....................................................................................................... 52 

4. 3. Greining á samvinnu- og samkeppnisumhverfi Sævarar ehf........................................ 56 

5 Markaðssetning og sala ......................................................................................................... 63 

5.1. Markaðsstefna ................................................................................................................ 63 

5.2. Verðlagning ................................................................................................................... 64 

5.3. Kynningar- og auglýsingamál ....................................................................................... 65 

5.4 Söluáætlun ...................................................................................................................... 66 

6 Starfsfólk og skipulag ............................................................................................................ 68 

6.1. Skipulag starfseminnar .................................................................................................. 68 

6.2. Hæfniskröfur starfsfólks ................................................................................................ 68 

7 Rekstrar- og fjárhagsáætlun .................................................................................................. 70 

7.1. Efnahagsreikningur í upphafi reksturs ........................................................................... 70 

7.2 Rekstraráætlun ................................................................................................................ 72 

7.4 Núllpunktsgreining ......................................................................................................... 74 

7.5 Áætlaður efnahagur ........................................................................................................ 75 

7.6 Sjóðstreymisáætlun ......................................................................................................... 76 

8 Áhættumat og næmisgreining ............................................................................................... 77 

8.1 Áhættumat ...................................................................................................................... 77 

8.2 Næmisgreining................................................................................................................ 78 

9 Eftirlit, framkvæmd og niðurstöður ...................................................................................... 79 

9.1 Eftirlit.............................................................................................................................. 79 

9.2 Framkvæmdaráætlun ...................................................................................................... 79 

9.3 Niðurstöður ..................................................................................................................... 80 

9.4 Samantekt og lokaorð ..................................................................................................... 81 



9 
 

 
 

Heimildir .................................................................................................................................. 82 

Viðaukar ................................................................................................................................... 88 

 

Myndayfirlit 

Mynd 1. Yfirlit yfir helstu þjónustuþætti Sævarar ehf. ...........................................................28 

 

Töfluyfirlit 

Tafla 1. SVÓT greining Sævarar ehf. .....................................................................................42 

Tafla 2. Samanburður á verði á grunnköfunarréttinda námskeiða í 4. löndum.......................50 

Tafla 3. Söluáætlun Sævarar ehf. árin 2013 til 2015...............................................................61 

Tafla 4. Efnahagsreikning Sævarar ehf. 1/1 2012....................................................................65 

Tafla 5. Rekstraráætlun Sævarar ehf. árin 2013 til 1015.........................................................67 

Tafla 6. Efnahagsreikningur árin 2013 til 2016.................................................................. ....70 

Tafla 7. Verkþættir í framkvæmdaráætlun köfunarþjónustu Sævarar ehf. 2012/2013............75 

 

  



10 
 

 
 

1 Fræðileg umfjöllun 

Í þessum kafla verða Sævöru ehf.og hverastrýtunum gerð skil. Fjallað verður um 

hlutverk, innihald og uppbyggingu viðskiptaáætlana. Náttúrutengdri köfunarferðaþjónustu, 

köfun og köfunarkennslu verða gerð skil svo og köfunarstöðum Sævarar ehf. á Norðurlandi. 

1.1 Sævör ehf. 

Sævör ehf. er köfunarþjónustufyrirtæki sem staðsett er á Akureyri. Stofnendur og 

eigendur fyrirtækisins eru Erlendur Bogason og Anna B. Sigurðardóttir. Erlendur hefur 

stundað atvinnuköfun í nokkur ár. Viðskiptaáætlun þessi byggir á þeirri hugmynd að treysta 

starfsvettvang og starfsöryggi eiganda og starfsmanna Sævarar ehf. með því að efla þá þætti 

þjónustunnar sem snúa að köfunarkennslu og náttúrutengdri köfunarferðaþjónustu. 

Hverastrýtur fundust í Eyjafirði árið 1997 (Ystuvíkurstrýturnar) og árið 2004 

(Arnarnesstrýturnar) og fann Erlendur stærstu hverastrýtuna við Ystuvík árið 1998. 

Viðskiptahugmyndin gengur út á að markaðssetja hverastrýturnar sem aðal köfunarstaði 

Sævarar ehf. þar sem þær þykja einstakar á heimsvísu en einnig annar af tveimur 

áhugaverðustu köfunarstöðum á Íslandi (Falconer, 2012). Sævör ehf. hóf köfunarkennslu og 

náttúrutengda köfunarferðaþjónustu árið 2010 og byggir þessi viðskiptaáætlun á þeirri stuttu 

rekstrarreynslu fyrirtækisins. Auk köfunarferða að strýtunum býður fyrirtækið upp á 

köfunarferðir til Grímseyjar, í Öxarfjörð þar sem Litlaá og Nesgjá eru staðsettar en einnig að 

skútunni Standard en flak hennar liggur á botni Pollsins á Akureyri. 

Það felur í sér að starfsmenn Sævarar ehf. taki að sér eftirlit Erlendur hefur haft 

óformlega umsjón með strýtunum frá því þær fundust en nú er í undirbúningi hjá 

Umhverfisstofnun samningur sem felur Sævöru ehf. sem lögaðila formlega umsjón með þeim. 

með verndarsvæðinu og stuðli að verndun þeirra með fræðslu. 

1.2 Viðskiptaáætlanir 

Viðskiptaáætlanir eru eitt af þeim tækjum sem einstaklingar og fyrirtæki geta notað til 

þess að koma hugmyndum sínum á framfæri. Þær má meðal annars nota sem hjálpartæki til að 

meta hugmyndina með raunsönnum hætti þegar fram í sækir. Viðskiptaáætlanir á fyrst og 

fremst að nota sem stjórnunarlegt leiðarljós fyrir fyrirtæki og eiga þær hún að greina á 

raunsæjan hátt frá hvernig best sé að framkvæma viðskiptahugmyndina (Gestur Bárðarson og 

Þorvaldur Finnbjörnsson, 1994). 

1.2.1 Hlutverk viðskiptaáætlana.  

Skipta má meginhlutverki viðskiptaáætlana í fimm þætti. Í fyrsta lagi til að skoða 

heildar hugmyndina á gagnrýninn hátt en einnig til að rannsaka betur þá þætti sem einhver 

vafi leikur á í áætlununum. Viðskiptaáætlanir má nota til að sannfærast um að hægt sé að fara 

af stað með verkefnið þegar skýr mynd er komin á það og að það sé þá áhættunnar virði. Í 

öðru lagi er hlutverk viðskiptaáætlana að auka líkur á því að bankar láni fé til fyrirtækja svo 

ýta megi hugmynd í framkvæmd. Í þriðja lagi þarf vandaðar viðskiptaáætlanir til þess að 

atvinnufjárfestar sýni viðskiptahugmyndum áhuga sem oft er skilyrði þess að hægt sé að hefja 

rekstur. Í fjórða lagi veita viðskiptaáætlanir upplýsingar og staðfestingu á að hægt sé að 

standa við gerða samninga ef um samstarf við annað fyrirtæki er um að ræða. Í fimmta lagi er 

viðskiptaáætlunum ætlað að vera leiðavísir í rekstri fyrirtækja. Þær hafa að geyma 

upplýsingar um fjármálaforsendur fyrirtækja, veikleika og styrkleika þeirra, markaðinn og 

atvinnugreinina. Viðskiptaáætlanir eru mikilvægt stjórntæki fyrir atvinnurekendur þar sem 

þær gefa einnig mynd af starfsumhverfi fyrirtækja og hvernig þau geta brugðist við því 

(Eyþór Ívar Jónsson, 1998).  

1.2.2 Innihald og uppbygging viðskiptaáætlana. 

Segja má að viðskiptaáætlanir séu eins misjafnar og þær eru margar en þær verða að 

miðast við þá starfsemi sem verið er að gera áætlun fyrir. Samræmi þarf að vera á milli 

áhersluatriða og þess sem skiptir máli í hverjum rekstri fyrir sig. Hér á eftir fer stutt lýsing á 

kaflaskiptum viðskiptaáætlana: 

 Samantekt viðskiptaáætlana – stutt lýsing sem þarf að gefa áhugaverða mynd af 

viðskiptahugmyndinni, framkvæmd hennar, markmiðum áætlunarinnar, lýsingu á 

fyrirtækinu og þjónustunni, umfjöllun um markaðinn og yfirlit fjárhagsáætlunar 

(Gestur Bárðarson og Þorvaldur Finnbjörnsson, 1994). 

 Staða og stefna – þróun hugmyndarinnar eru gerð hér skil og greint frá bakgrunni 

hugmyndarinnar, félagaformi, framtíðarsýn og því hvernig fyrirtækið verður byggt 

upp (Ingvi Þór Elliðason, 2003). 

 Viðskiptahugmyndin – þjónustan -í kaflanum er lýsing á öllum lykilþáttum 

viðskiptaáætlunarinnar. Þessi kafli er þungamiðja verkefnisins og greinir frá því út á 

hvað viðskiptaáætlunin gengur (Gestur Bárðarson og Þorvaldur Finnbjörnsson, 1994). 

Hér eru styrkleikar og veikleikar fyrirtækisins skoðaðir svo og ytra umhverfi þess, 

einnig hvernig þjónustunni verður háttað, þörfinni fyrir þjónustuna, þjónustugæði og 

greint frá sérstöðu þjónustunnar (Ingvi Þór Elliðason, 2003). 

 Markaðsgreining – hér er greint frá hverjir væntanlegir viðskiptavinir fyrirtækisins 

eru. Einnig hversu mikilvægt það er að sýna góðan skilning á markaðinum, hvaða 

markhóps eigi að höfða til, hversu stór markhópurinn er og hvernig samkeppni á 

markaðinum er háttað (Ingvi Þór Elliðason, 2003). 

 Markaðssetning og sala – hér er útskýrt hvernig á að afla viðskiptavina, hvaða 

aðferðum eigi að beita við verðlagningu þjónustunnar og kynningu á henni en einnig 

er hugað að framtíðarþróun markaðarins (Ingvi Þór Elliðason, 2003). 

 Starfsfólk og skipulag – hér er greint frá því hvernig starfsemin er skipulögð og 

hvernig verkaskipting og innra skipulag í fyrirtækinu er fyrirhugað (Ingvi Þór 

Elliðason, 2003). 

 Rekstrar- og fjárhagsáætlun – þessum kafla er ætlað að gefa góða tölulega mynd af 

fyrirtækinu og möguleikum þess út frá þeim ályktunum sem áður hafa komið fram í 

áætluninni. Reynt að gefa mynd af arðsemisvæntingum sem gera má til fyrirtækisins 

miðað við áður gefnar forsendur (Eyþór Ívar Jónsson, 1998). Venjan er að gera 

rekstraráætlun, greiðsluáætlun og efnahagsreikning. 

 Áhættumat og næmisgreining – lýsing á helstu áhættuþáttum í rekstri fyrirtækisins, 

hugsanlegum afleiðingum og fyrirbyggjandi aðgerðum til að lágmarka áhættu. 

 Framkvæmdaáætlun og niðurstöður – greinir frá þeim atriðum í réttri tímaröð sem 

þarf til þess að reksturinn gangi samkvæmt áætlun (Ingvi Þór Elliðason, 2003). 

 

Viðskiptaáætlunin sem fer hér á eftir byggir á ofangreindum þáttum. Margir þessara 

þátta eru tiltölulega skýrir þar sem eigendur Sævarar ehf. eru reynslunni ríkari eftir að hafa 

veitt þessa þjónustu nú í tvö ár. Í köflunum um fræðilega umfjöllun, starfsfólk og skipulag svo 

og rekstrar- og fjárhagsáætlun var hægt að byggja á rekstrarsögu fyrirtækisins og reynslu 

eigenda. Ígrunda þurfti vel stöðu og stefnu fyrirtækisins en sá þáttur skiptir miklu máli fyrir 

eigendur Sævarar ehf. þar sem virkileg þörf var á að marka fyrirtækinu framtíðarsýn. Að 

greina umhverfisþætti eins og gert er í þriðja kafla er mikilvægt. Mjög lærdómsríkt er að átta 

sig á þeim fjölmörgu  þáttum sem eru í umhverfi fyrirtækja og geta ógnað stöðu þeirra ekki 

síður en að gera sér grein fyrir þeim tækifærum sem liggja í umhverfisþáttunum og eigendur 

geta nýtt sér í rekstri fyrirtækja sinna. Varðandi markaðsgreiningu fyrir köfunarkennsluna eru 

til töluleg gögn fyrir útskrifaða kafara sem hægt var að byggja á en mun erfiðara var að reyna 

að átta sig á komu ferðamanna til landsins í köfunarferðir. Eingöngu einn aðili á Íslandi var 

tilbúinn til þess að tjá sig um fjölda kafara og fjölgun þeirra á milli ára hjá hans fyrirtæki. Því 

var gripið til þess ráðs að áætla fjölgun í köfunarferðir út frá gistinóttum og fyrri 

rekstrarreynslu fyrirtækisins. 

1.3 Náttúrutengd köfunarferðaþjónusta 

Náttúrutengd köfunarferðaþjónusta er hverskonar náttúruskoðun þar sem köfun og 

náttúra fara saman. Grunnþættirnir í náttúrutengdri ferðaþjónustu eru meðal annars að 

umgangast náttúruna og samfélagið af virðingu og skapa fyrirtæki sérstöðu (Kjartan Bollason, 

2005). Náttúrutengd ferðaþjónusta svo og náttúrutengd köfunarferðaþjónusta eru í boði á 

Íslandi. 

Ferðaskipuleggjandi, hvort sem er einstaklingur eða fyrirtæki, sem býður uppá 

ferðatengda þjónustu fyrir almenning í atvinnuskyni starfar samkvæmt lögum nr. 73/2005 um 

skipan ferðamála. Þessi lög eiga að stuðla að þróun ferðamála sem atvinnugreinar og 

mikilvægs þáttar í íslensku atvinnu- og mannlífi. Hver sá sem hyggst starfa sem 

ferðaskipuleggjandi  á Íslandi þarf til þess leyfi frá Ferðamálastofu (Ferðamálastofa, e.d.). 

Óspillt náttúra er ein af forsendum aukningar í komum ferðamanna til Íslands og hefur 

stuðningur almennings við náttúrvernd vaxið af þeim sökum (Guðmundur Hörður 

Guðmundsson, 2012). Til þess að vernda íslenska náttúru hefur umhverfisráðuneytið séð um 

friðlýsingu náttúruminja á landi sem og í hafi. Friðlýsingar taka til náttúruminja innan 

landhelgi og efnahagslögsögu á hafsbotni sem mikilvægt þykir að varðveita sakir fegurðar eða 

sérkenna eða miklu skiptir að ekki sé raskað út frá náttúrufræðilegu sjónarmiði (Lög 

nr.73/1999).  

Náttúrutengd köfunarferðaþjónusta Sævarar ehf. tengist stóru hverastrýtunum 

(Ystuvíkurstrýtum) sem staðsettar eru austan megin í firðinum rétt norðan Víkurskarðs, 

Arnarnesstrýtunum sem staðsettar eru vestan megin í firðinum rétt norðan Hjalteyrar, 

neðansjávar fuglaskoðun i kringum Grímsey, flakinu af skútunni Standard sem liggur rétt utan 

Oddeyrarbryggju á Pollinum við Akureyri en einnig Litlaá við bæinn Keldunes og Nesgjá við 

Lón II í Öxarfirði. Árið 2001 sá þáverandi umhverfisráðherra Sif Friðleifsdóttir  til þess að 

stóru hverastrýturnar, Ystuvíkurstrýturnar í Eyjafirði og umhverfi þeirra var friðlýst og árið 

2007 stóð Jónína Bjartmarz, þá umhverfisráðherra fyrir því að hverastrýturnar við 

Arnarnesnafir væru einnig friðlýstar. Þetta eru einu friðlýstu svæðin samkvæmt lögum um 

náttúruvernd í hafi við Ísland (Erlendur Bogason, Gísli Viggósson, Guðný Sverrisdóttir, 

Haukur Þór Haraldsson og Heiðar Valtýsson, 2004). 

1.4 Köfun og köfunarréttindi 

Köfun er skilgreind samkvæmt 3. mgr. 2. gr. laga um köfun nr. 31/1996 „þær athafnir 

manna sem fara fram undir yfirborði vatns eða sjávar þar sem líkaminn er undir meiri 

þrýstingi en sem nemur 50 hektópaskölum (50 mbar) yfir loftþrýstingi á yfirborði jarðar og 

notast er við tæki sem eru hluti af viðurkenndum köfunarbúnaði„ og 3. mgr. 2. gr. sömu laga 

fjallar um að köfunarbúnaður stendur fyrir allan þann búnað sem notaður er við köfun og gerir 

mönnum kleift að kafa. Á Íslandi er kennt undir merkjum Professional Association of Diving 

Instructors hér eftir PADI en þau eru stærstu alþjóðlegu sportköfunarsamtökin í heiminum í 

dag. Nær hver sem er getur kafað sé réttur köfunarbúnaður við höndina og fer 

köfunarbúnaðurinn mikið eftir aðstæðum þar sem kafa á. Í hlýjum sjó getur verð nóg að nota 

sundföt og öndunarbúnað en í köldum sjó þarf annað hvort blautbúning (wet suit) eða 

þurrbúning (dry suit). Til þess að auka öryggi í köfun er æskilegt að læra köfun hjá 

viðurkenndum köfunarskólum. Köfunarskólar bjóða upp á ýmiskonar námskeið: 

 Að prófa að kafa (Scuba Diving) – köfun fyrir byrjendur þar sem farið er yfir helstu 

þætti köfunar – prufuköfun með reyndum kafara. 

 Grunnköfunarnámskeið í köfun (Open Water Diver Course) – veitir alþjóðleg 

köfunarréttindi niður á 18 metra dýpi. Nemandinn byrjar á því að kynnast 

köfunarbúnaðinum og hvernig hann virkar. Námskeiðið felur í sér sjö kafanir í 

sundlaug eða sjó. 

 Framhaldsnámskeið í köfun (Advanced Open Water Diver Course) – þetta námskeið 

veitir köfunarréttindi niður á 30 metra dýpi. Innifalið í því eru fimm kafanir þar af ein 

næturköfun. 

 Köfun í þurrbúningi (Dry Suit Diver) – námskeið þar sem farið er yfir 

þurrköfunarbúninginn og notkun hans. Þetta námskeið er sérstaklega ætlað þeim sem 

lært hafa köfun í blautbúningi. 

 Björgunarköfun (Rescue Diver Course) – þetta námskeið er ætlað köfurum með 

nokkra köfunarreynslu ásamt framhaldsköfunarréttindum. Farið er yfir hvernig 

bregðast eigi við hinum ýmsu aðstæðum sem geta komið upp á við köfun, 

lífgunaræfingar og aðstoð neðansjávar og í yfirborði. 

 Divemaster námskeið – starfsnám sem stendur yfir í nokkra mánuði þar sem 

nemandinn vinnur náið með kennara. Námið gefur réttindi til aðstoðar við 

köfunarkennslu ásamt leiðsögn við kafara. Þessi réttindi eru undanfari 

köfunarkennsluréttinda. 

 Djúpköfun (Deepdiver) – námskeiðið veitir réttindi til að kafa niður á 40 metra dýpi.  

 Leitar- og björgunarköfun (Search and Recoveri Diver) – kenndar eru ólíkar aðferðir 

við leit og björgun í sjó og vötnum. 

 Köfunarkennararéttindi (Instructor) – námskeiðið veitir alþjóðleg réttindi til kennslu 

í köfun. 

 eLearning – þar sem boðið er upp á að taka bóklega hluta köfunarnámskeiðsins á 

netinu og síðan verklega hlutann hjá köfunarskóla. 

1.5 Köfunarstaðir Sævarar ehf. 

Náttúrutengd köfunarferðaþjónusta felur í sér skoðun á náttúru landsins sem falin er 

neðansjávar og í vötnum og gjám. Á Íslandi eru aðallega tveir staðir sem margir mæla með 

sem einum af vinsælustu köfunarstöðum í heiminum í dag og er annar þeirra strýturnar í 

Eyjafirði einn af aðalköfunarstöðum Sævarar ehf. hinn er Silfra á Þingvöllum (Falconer, 

2012). 

1.5.1 Strýturnar í Eyjafirði – Ystuvíkurstrýtur. 

Staðurinn var áður þekktur meðal sjómanna sem „hverinn“ því að í logni og sléttum 

sjó mátti greina þar uppstreymi. Á eldri sjókortum var merktur inn einn punktur á 18 metra 

dýpi en 60 til 65 metra dýpi umhverfis hann. Árið 1960 var þessi punktur þurrkaður út af 

kortum þar sem hann fannst ekki þegar dýpið var mæld þar aftur. Árið 1990 var tilvist 

strýtnanna staðfest þegar hitauppstreymi og loftbólur komu fram á  fiskleitartækjum á 

rannsóknarskipi Bjarna Sæmundssyni og síðan aftur árið 1991 á rannsóknarskipinu Árna 

Friðrikssyni. Þá mældist greinilegt strýtuform sem sást vel upp að 33. metra dýpi. Árið 1997 

var farið með kafbátinn Jago að hvernum með þá Jakob K. Kristjánsson og Júrgen Schauer, 

stjórnanda Jago, innanborðs í rannsóknarleiðangri á þýska rannsóknarskipinu Poseidon. Lítið 

skyggni var og á leiðinni upp af 65 metra dýpi fóru þeir meðfram hamravegg upp að 33. metra 

dýpi. Í júní 1997 kafar Erlendur Bogason að strýtunni á 33. metra dýpi og tók ljósmyndir. Í 

marsmánuði árið 1998 fór leiðangur á hvalskoðunarskipinu Níelsi Jónssyni undir stjórn 

Viggós Þórs Marteinssonar að strýtunum og kafaði Erlendur þá þar niður og fann stóra strýtu 

sem nær upp að 15 metrum undir yfirborði. Staðsetningin er fyrir miðjum Eyjafirði undan 

bænum Ystuvík og er  þar nú að finna þrjár mjóar hverastrýtur. Hinar tvær strýturnar eru mun 

lægri en sú hærri af þeim nær upp að um 33 metrum undir yfirborði. Neðansjávarhverastrýtur 

er að finna víðs vegar um heim en það sem gerir þessar hverastrýtur sérstakar er að þær eru á 

grunnsævi. Það var ekki fyrr en árið 1977 að fyrstu neðansjávarstrýturnar fundust, þá á miklu 

dýpi við Galapagoseyjar. Vistkerfið í kringum strýturnar er einstakt og mótast af 

efnasamböndum sem berast frá hverunum. Strýturnar eru gerðar úr magnesíumsilikati sem 

myndast þegar kísilríkt ferskvatnið sem frá þeim streymir blandast magnesíumríkum sjónum. 

Hverastrýturnar í Eyjafirði eru að því leiti einstakar á heimsvísu að þær eru fjarri virkum 

gosbeltum og eiga meira skylt við laugar á lághitasvæðum en hveri háhitasvæðanna. Þær eru 

taldar til einna af merkilegustu köfunarsvæðum heims og kafarar sem tekið hafa 

framhaldsköfunarnámskeið og hafa einhverja reynslu í köfun geta kafað niður að þeim með 

venjulegum köfunarútbúnaði (Erlendur Bogason o.fl., 2004). Að sögn Erlendar er lífríkið í 

kringum strýturnar fjölskrúðugt og má nefna að stór hluti þeirra er þakinn hveldýrum en þar 

er einnig að finna sæfífla, ígulker, krossfiska, möttuldýr og fleiri botndýr. Í kringum strýturnar 

er nær alltaf að finna þorska, steinbíta og ufsatorfur á sumrin. Vatnið sem kemur úr strýtunum 

er um 72°C heitt ferskvatn og því er það talið eiga uppruna sinn í landi (Vistey, e.d.). 

1.5.2 Arnarnesstrýturnar. 

Í ágústmánuði árið 2004 var unnið að kortlagningu hafbotnsins í kringum Arnarnes og 

sýndu þá fjölgeisladýptarmælar, á rannsóknarskipinu Baldri, langa röð strýtulaga myndana á 

hafsbotninum. Arnarnesstrýturnar eru að því leiti ólíkar Ystuvíkurstrýtunum að svæðið sem 

þær eru á er mun stærra, dýpið þar mun minna eða frá 18 metrum niður á 50 metra og samsett 

af fjölmörgum strýtum af ýmsum stærðum. Þarna er að finna um 78°C heitt, tært og 

drekkanlegt vatn (Vistey, e.d.). 

Aðalköfunarstaðurinn á Arnarnesstrýtunum er við eina af grynnstu strýtunum og ættu 

flestir kafarar sem hafa grunnköfunarréttindi að geta kafað þar. Bóli hefur verið komið fyrir til 

verndar strýtunum og umhverfi þeirra. Það er gert svo forðast megi að þar sé varpað akkeri en 

einnig svo smábátasjómenn geri sér frekar grein fyrir því að ekki megi setja út veiðarfæri á 

svæðinu (sjá nánar í kafla 3.8.5). Þarna eru sem áður segir fleiri strýtur flestar á botndýpinu 

30 til 35 metrar og ná upp á 20 til 22 metra undir yfirborði sjávar. Lífríkið í kringum þessar 

strýtur gerir þær einstakar og er mun fjölbreytilegra en á stóru strýtunum. Að sögn Erlendar 

má sjá steinbíta og þorska allt árið um kring og grásleppan hrygnir þarna í hitanum. Sæfíflar, 

koli, tindaskata, litli karfi og marhnútar eru þarna einnig. Allskonar smádýr eru þarna svo sem 

bertálkni, svampar, möttuldýr og hafkóngur á það til að hrygna þarna. 

1.5.3 Skútan Standard. 

Í desembermánuði árið 1996 fundu Erlendur Bogason og Öivind Kaasa skipsflak á 

botni Pollsins á Akureyri. Flakið er talið vera af seglskútunni Standard sem fórst árið 1917 í 

aftakaveðri er það losnaði frá bryggju og rak á land og skemmdist. Kjölurinn er um 55 metra 

langur og heildarlengdin eitthvað yfir 60 metrar. Miðað við allan þann tíma sem flakið hefur 

legið þarna í sjó er ástand flaksins nokkuð gott. Flakið er um 100 metra suðurvestur af  

Oddeyrarbryggjunni og eru um 16 metrar niður að því. 

1.5.4 Grímsey. 

Grímsey er nyrsta eyja Íslands í byggð og er hvað frægust fyrir að vera staðsett á 

heimsskautsbaug. Fólk kemur langa leið til þess eins að stíga yfir bauginn og fá það skjalfest 

af heimamönnum. Það sem gerir Grímsey áhugaverða í augum kafara er litríkt fuglalíf og tær 

sjór. Köfunarferðir til Grímseyjar sameina því það tvennt að komast yfir heimsskautsbaug og 

kafa meðal sjófugla í tærum sjónum. 

1.5.5 The Northen Water Circle. 

Þessi hringferð varð til er eigandi köfunarþjónustunnar fór af stað í leit af nýjum 

köfunarstöðum því finna þurfti köfunarstaði í landi sem „plan B“ ef veðurfar eða aðrir þættir 

öftruðu því að hægt væri að kafa í sjó í Eyjafirði. Farið er frá Akureyri norður í Öxarfjörð þar 

sem kafað eða snorklað (yfirborðsköfun) er í Nesgjá og Litluá. Árið 1975 voru eldsumbrot í 

Leirhnjúk í Mývatnssveit og í kjölfarið í janúar árið 1976 allharðir jarðskjálftar í Kelduhverfi. 

Talið er að landið sé að gliðna þarna því gjár og sprungur hafa opnast og eldri dýpkað og 

víkkað en einnig hefur orðið landsig eftir þessa jarðskjálfta (Steinþór Steinþórsson, 2004 ). 

Eftir viðkomu í Keldukerfi í Öxarfirði er haldið að Dettifossi í Jökulsárgljúfri, þaðan yfir í 

Mývatnsveit og að lokum stoppað hjá Goðafossi í Bárðardal.  

Nesgjá í landi Lóns II 

Nesgjá í landi Lóns II í Kelduhverfi er um 150 metra löng og um fjórir metrar að dýpt. 

Við hlið gjárinnar er lón sem talið er eitt af tveimur lindasvæðum sem tilheyra 

Þeistareykjasprungubeltinu sem liggur vestast við Öxarfjörð (Auður Aðalbjarnardóttir, 2004). 

Vatnsrennsli er á milli Nesgjárinnar og lónsins en í því eru margar uppsprettur sem koma upp 

úr hraunhrygg sem er einnig um 150 metra langur og liggur samsíða gjánni. 

Litlaá  

Litlaá í Kelduhverfi á upptök sín á allstóru svæði í nokkrum lindum í hlaðinu á 

bæjunum Keldunesi, Framnesi, Lindarbrekku og Höfðabrekku í Öxarfirði. Áin er bergvatnsá 

sem átti upprunalega upptök sín eingöngu í lindum sem heita Brunnar. Landsig varð í kjölfar 

jarðskjálftanna í Öxarfirði og myndaðist þá vatn austan við Keldunesbæina sem heitir nú 

Skjálftavatn. Eftir þessi umbrot á Litlaá sér einnig upptök í Skjálftavatninu. Vatnið efst í ánni 

þar sem það kemur upp í hlaðinu hjá Keldunesbæjunum er heitast um 22°C og það eru tugir 

lítilla uppsprettna þarna í ánni sem draga kafara að henni og ekki skemmir að þarna má oft sjá 

urriða synda um (Litlaá, e.d.). 

2 Staða og stefna 

Í þessum kafla verður fjallað um viðskiptahugmyndina og bakgrunn hennar. Greint 

verður frá markmiðum viðskiptaáætlunarinnar og núverandi stöðu hennar. Að lokum verður 

stefnumótun Sævarar ehf. gerð skil og fjallað um form fyrirtækisins og eigendur. 

2.1 Viðskiptahugmyndin 

Viðskiptaáætlunin greinir frá fyrirætlunum Sævarar ehf. um að treysta starfsvettvang 

og starfsöryggi Erlendar aðaleiganda Sævarar ehf. með því að efla þá þætti þjónustunnar sem 

snúa að köfunarkennslu og náttúrutengdri köfunarferðaþjónustu. Fyrirtækið sinnir einnig 

atvinnuköfun en sá þáttur er ekki tekinn fyrir í þessari áætlun þar sem atvinnuköfun byggir á 

tilfallandi verkefnum og svarar eftirspurn sem ekki er gott að sjá fyrir um. Varðandi 

náttúrutengda köfunarferðaþjónustu verður aðaláhersla lögð á sérstöðu hverastrýtnanna í 

Eyjafirði og varðandi köfunarkennsluna er aðaláherslan á að nemendur kafa að 

Arnarnesstrýtunum strax í lok grunnköfunarnámskeiðsins. Markaðssetning þjónustunnar fer 

fram á Íslandi með auglýsingum og kynningu á fyrirtækinu og köfunarstöðunum, á 

netmiðlum, í köfunarblöðum og í köfunarklúbbum víðs vegar um heim þar sem aðal 

markhópur náttúrutengdu köfunarferðaþjónustunnar eru erlendir kafarar.  

Fagleg framkvæmd viðskiptahugmyndarinnar byggir á þekkingu og reynslu Erlendar í 

köfun. Hann hefur að baki yfir 7.500 kafanir, kafaði fyrstur manna að hverastrýtunum í 

Eyjafirði, vann að því að fá þær friðlýstar og hefur stundað rannsóknir á dýra- og plöntulífi á 

og við þær. Af þeim sökum hafa til hans leitað íslenskir og erlendir fjölmiðlar sem gert hafa 

fréttamyndir af strýtunum og starfi fyrirtækisins og birt á netmiðlum. Viðskiptahugmyndin 

gengur meðal annars út á að nýta þessa umfjöllun til þess að auglýsa strýturnar, fyrirtækið og 

starfsemi þess. 

2.2 Bakgrunnur hugmyndarinnar 

Hugmyndin er unnin í samstarfi við fjölskyldu Erlendar Bogasonar og stjórn Sævarar 

ehf.. Hugmyndin er tilkomin vegna breytinga sem orðið hafa á starfsumhverfi Sævarar ehf. á 

síðastliðnum árum sem fela í sér að atvinnukafarabeiðnum til fyrirtækisins hefur fækkað. 

Eigendur Sævarar ehf. hafa fundið fyrir vaxandi áhuga og eftirspurn í náttúrutengda 

köfunarferðaþjónustu og köfunarkennslu. Erlendur tók kennsluréttindi í köfun haustið 2010 

sem veitir honum leyfi til að stofna köfunarkennsluskóla. Hann hefur safnað að sér 

köfunarbúnaði á sl. árum en það gerir fyrirtækinu kleift að sinna hvort tveggja náttúrutengdri 

köfunarferðaþjónustu og köfunarkennslu án þess að leggja út í mikinn kostnað að sinni til 

kaupa á búnaði sem þessi aukna þjónusta þarfnast. 

Frá stofnun Sævarar ehf. hefur fyrirtækið aðallega byggt starfsemi sína á atvinnuköfun 

og á orðið fastan viðskiptahóp á þeim markaði. Neðansjávarkvikmyndataka var til að byrja 

með liður í að bæta þjónustuna við viðskiptavini fyrirtækisins en þróaðist í sjálfstæðan flokk 

innan þess með aukinni eftirspurn eftir myndefni. Ýmis ferðaþjónustufyrirtæki á Íslandi sem 

þjónusta ferðamenn bæði á sjó og landi hafa í auknum mæli falast eftir samstarfi við Sævöru 

ehf. á nýliðnum árum. Þetta eru Dive.is en aðalstarfsemi þess fyrirtækisins er að fara með 

kafara í Silfru á Þingvöllum en býður einnig viðskiptavinum sínum upp á ferðir um Ísland 

með viðkomu í Eyjafirði og sér Sævör ehf. um að fara með hópa þeirra að strýtunum. Einnig 

er samvinna við Arctic Adventure, Sportferðir og Saga Travel sem auka á valmöguleika 

viðskiptavina sinna með því að bjóða þeim upp á köfunarferðir að strýtunum sem Sævör ehf. 

sér þá alfarið um að sinna. Lesa má nánar um þessa samvinnu í kafla 4.3. Sú auglýsing sem 

Sævör ehf. hefur fengið í gegnum það samstarf hefur leitt til aukinnar eftirspurnar 

einstaklinga og fyrirtækja, innlendra og erlendra, eftir þjónustu Sævarar ehf. varðandi 

leiðsögn og köfunarferðir. Hugmyndin byggir þar af leiðandi á því að líta á ofangreindar 

breytingar á starfsumhverfi Sævarar ehf. sem tækifæri til framþróunar innan fyrirtækisins. 

2.3 Markmið 

Markmið viðskiptaáætlunarinnar er í fyrsta lagi að treysta starfsvettvang og 

starfsöryggi aðaleiganda Sævarar ehf. með því að efla þá þætti þjónustunnar sem snúa að 

köfunarkennslu og náttúrutengdri köfunarferðaþjónustu. Í öðru lagi að ná markaðsráðandi 

yfirburðum í ferðum með kafara á hverastrýturnar í Eyjafirði. Áætlað er að ná fram settum 

markmiðum á eftirfarandi hátt: 

 Að leggja aðaláherslu á sérstöðu hverastrýtnanna í Eyjafirði sem einstök 

náttúruundur hvort sem er fyrir náttúrutengda köfunarferðaþjónustu eða 

köfunarkennsluna. Það má gera með því að birta kynningu af strýtunum og 

fyrirtækinu í köfunartímaritum á borð við The Undersea Journal sem er eitt mest 

lesna köfunartímarit í heiminum í dag. Setja myndbönd af hverastrýtunum inn á 

netmiðla á borð við YouTube og Facebook (sjá kafla 5.4). Setja staðsetningu 

hverastrýtanna inn á Google earth ásamt myndum. 

 Að starfsmenn Sævarar ehf. tryggi verndun strýtnanna með fræðslu varðandi 

umgengni á verndarsvæðinu. 

 Að halda úti öflugri heimasíðu með fréttum og myndum af starfsemi fyrirtækisins 

og huga að góðu aðgengi að henni. Nota orð sem tengja má við síðuna, innlend og 

erlend svo sem dive – strýtan – köfun – köfunarkennsla þannig að þegar leitað er 

með þessum orðum á netinu þá séu auknar líkur á að síðan komi fyrst upp (nánar í 

kafla 5.3).  

 Að sjá raunverulega aukningu í fjölda viðskiptavina til fyrirtækisins til ársins 

2015. 

2.4 Núverandi staða hugmyndarinnar. 

Á árunum 2010 og 2011 svaraði fyrirtækið eftirspurn og tók á móti nokkrum erlendum 

köfurum og fór með þá að strýtunum. Þá reynslu og þekkingu sem af því hlaust ætlar 

fyrirtækið að nýta sér við að þróa náttúrutengda köfunarferðaþjónustu. Sævör ehf. hefur nú 

leyfi frá Ferðamálastofu til að stunda náttúrutengda köfunarferðaþjónustu. Erlendur Bogason 

tók, sem áður segir alþjóðleg PADI kennsluréttindi haustið 2010. Stofnuð var heimasíða 

fyrirtækisins undir nafninu www.strytan.is og hafist handa við að kynna þjónustugreinar og 

köfunarstaði Sævarar ehf. undir vörumerkinu strytan dive center. 

2.5 Stefnumótun 

Stjórnendur fyrirtækja þurfa á hverjum tíma að íhuga hvernig þeir ætla að takast á við 

síbreytilegt umhverfi fyrirtækja og auka vöxt þeirra þegar horft er til framtíðar. Til þess að 

skapa fyrirtækinu sérstöðu í samanburði við samkeppnisaðila, skilgreina sóknarfærin og 

almennt að ákveða hvert framtíðarhlutverk fyrirtækisins er, þarf að gera stefnumótun. 

Stefnumótun er mikilvægt hjálpartæki þegar endurskipulagningar er þörf í fyrirtækjum og 

markviss leið til árangurs þegar stefnunni er hrint í framkvæmd. Stefnan á að fela í sér skýra 

framtíðarsýn og endurspegla þau gildi sem fyrirtækið stendur fyrir. Stefnumótun er leið til að 

fá fram skýra mynd af sérstöðu fyrirtækisins og á að segja til um til hvaða aðgerða er þörf að 

grípa svo forðast megi óvissu og hindranir. Stefnumótunin er yfirleitt gerð í starfandi 

fyrirtækjum og á að fjalla um hvað fyrirtækið þarf að gera til vaxa og þróast til lengri tíma 

litið. Hún grundvallast í fyrsta lagi á því að skilja innra umhverfi fyrirtækisins sem 

samanstendur af ýmsum auðlindum svo sem þekkingu starfsmanna, aðstöðu, öryggi 

starfsmanna og viðskiptavina en einnig uppfylling væntinga þeirra. Til innra umhverfis 

fyrirtækis teljast einnig hugtökin gildi, hlutverk, staða og framtíð fyrirtækisins, sem þessi kafli 

áætlunarinnar fjallar um, ekki síður en þættir eins og fjármál, skuldir, eignir og sjóðstreymi 

fyrirtækisins, sem fjallað verður um síðar í þessari viðskiptaáætlun. Í öðru lagi grundvallast 

stefnumótunin á að skilja það ytra umhverfi sem fyrirtækið starfar í og hefur áhrif á það. 

Starfsemi fyrirtækja hefur einnig áhrif á það umhverfi sem það starfar í. Þættir sem teljast til 

ytra umhverfis geta verið stjórnmálalegs, félagslegs, lagalegs, umhverfislegs, tæknilegs og 

efnahagslegs eðlis en um þessa þætti er fjallað um í þriðja kafla hér á eftir (Helgi Þór Ingason 

og Haukur Ingi Jónasson, 2011). 

Gildi  

Þekking – reynsla – öryggi – áreiðanleiki 

Gildi fyrirtækja segir til um það hvernig eigendur fyrirtækja sjá það í því umhverfi 

sem það starfar í og er nokkurskonar undirstaða fyrirtækjamenningar. Það ásamt hlutverki og 

framtíðarsýn fyrirtækja er það sem öll starfsemi fyrirtækisins gengur út á (Helgi Þór Ingason 

og Haukur Ingi Jónasson, 2011). Gildi Sævarar ehf. eru þekking, reynsla, öryggi og 

áreiðanleiki. Sérstaða Sævarar ehf. byggir á áratuga reynslu og þekkingu Erlendar á köfun, 

neðansjávar myndartökum og rannsóknum. Sérstaða hugmyndarinnar byggir á þekkingu hans 

á hverastrýtunum og umhverfi þeirra í Eyjafirði. Saman eiga þessir þættir að stuðla að auknu 

öryggi og áreiðanlegri fræðslu til viðskiptavina fyrirtækisins. 

Hlutverk 

Að skilgreina hlutverk er grundvallartilganginn með fyrirtækinu. Það segir til um hvers vegna 

fyrirtækið er til, hvers vegna það starfar og fyrir hvern (Helgi Þ. Ingason og Haukur I. 

Jónasson, 2011). Hlutverk Sævarar ehf. er að starfa sem köfunarþjónustufyrirtæki sem sinnir 

náttúrutengdri köfunarferðaþjónustu, köfunarkennslu og atvinnuköfun. Að veita 

framúrskarandi þjónustu til viðskiptavina sinna á öllum sviðum starfseminnar með hagsmuni 

þeirra og öryggi að leiðarljósi.  

Framtíðarsýn 

Framtíðarsýn fyrirtækja er sú mynd sem stjórnendur þess sjá við lok 

stefnumótunartímabilsins (Helgi Þ. Ingason og Haukur I. Jónasson, 2011). Framtíðarsýn 

Sævarar ehf. er að vera markaðsráðandi í ferðum með kafara á hverastrýturnar í Eyjafirði. Að 

vera leiðandi fyrirtæki í að rannsaka og kynna neðansjávarumhverfi hverastrýtnanna. Að efla 

kynningu á vörumerki fyrirtækisins út i kafarasamfélagið og að það verði aðal auglýsing þess. 

Stefna 

Stefna fyrirtækja sýnir leiðina að framtíðarsýninni, er afrakstur stefnumótunarferils og 

hefur meðal annars að geyma áætlun um aðgerðir sem fyrirtækið þarf að ráðast í til að ná fram 

markmiðum sínum (Helgi Þ. Ingason og Haukur I. Jónasson, 2011). Stefna Sævarar ehf. til 

ársins 2015 er að þróunin í náttúrutengdri köfunarferðaþjónustu verði fjölgun um 100 

köfunardaga á ári til ársins 2015. Að þróunin á sama tímabili í köfunarkennslu verði 23% 

aukning í þurrbúningakennslu á milli ára en það er hlutfall köfunardaga / þurrbúningakennslu 

árið 2012, 50% aukning grunnköfunarnámskeiða og að aukning kennslu í auknum 

köfunarréttindum verði helmingur á við grunnnámskeið. 

 

Til að ná fram stefnu Sævarar ehf. hefur verið sett fram sóknaráætlun sem sýnir til 

hvaða aðgerða fyrirtækið áætlar að grípa til þess að framtíðarsýn þess geti orðið að veruleika. 

Stefnumótun 1 – að þróa náttúrutengda köfunarferðaþjónustu. 

Byggir á þeirri sérstöðu sem hverastrýturnar hafa á heimsmælikvarða og þeirri 

staðreynd að mjög stórt hlutfall þeirra lífvera sem finnast við Ísland á hörðum hafsbotni 

finnast á og við þær. Sóknaráætlun Sævarar ehf. fyrir náttúrutengda köfunarferðaþjónustu 

byggir á eftirfarandi þáttum: 

 Að beita Erlendi Bogasyni sem aðaleiganda fyrirtækisins, þekkingu hans og reynslu í 

allri umfjöllun um fyrirtækið því sýnt er að forstjórar fyrirtækja geta haft mikil áhrif á 

stíl og persónuleika þeirra og talið er það geti gefið góða raun í ímyndarsköpun 

fyrirtækja (Bogi Þór Siguroddsson, 2000). 

 Að viðhalda góðu sambandi og samvinnu við fjölmiðla og bjóða þeim upp á 

heimsóknir í fyrirtækið og í köfunarferðir, taka jákvætt öllum fyrirspurnum sem og að 

vera með í sérblöðum um köfun má gera fréttir af fyrirtækinu aðgengilegar almenningi 

(Bogi Þór Siguroddsson, 2000). 

 Niðurstöður úr könnunum sýna að fólk á aldrinum 16 til 54 ára leitar í 88% tilfella að 

upplýsingum á leitarvélum á netinu þegar það íhugar kaup á vöru eða þjónustu og að í 

61% tilfella leitar þessi aldurshópur á heimasíðum fyrirtækja af sama tilefni sjá nánar í 

kafla 5.3 (Árni F. Sigurðsson, 2011). Þar sem svo stór hópur byrjar að leita að 

upplýsingum um þjónustu á netinu er mikilvægt fyrir fyrirtæki að fjárfesta í sýnileika 

þar (Guðmundur A. Guðmundsson og Kristján M. Hauksson, 2009). Sævör ehf. á að 

nýta sér þessar niðurstöður og nota meðal annars netmiðla á borð við YouTube.com 

og Facebook.com og setja þar inn myndbönd af hverastrýtunum og lífríkinu á og við 

þær en einnig auglýsingar, þar á meðal sérstök tilboð sem fyrirtækið býður á hverjum 

tíma (sjá nánar í 5 kafla). 

 Að veita afburðaþjónustu til viðskiptavina fyrirtækisins og vinna þannig markvist að 

því að stuðla að jákvæðri ímynd þess. Kanna stöðugt viðhorf viðskiptavinanna til 

fyrirtækisins með skoðanakönnunum á þjónustu þess svo bregðast megi við 

óæskilegum breytingum á ímynd fyrirtækisins áður en hætta steðjar að (Bogi Þór 

Siguroddsson, 2000). 

Stefnumótun 2 – að byggja upp köfunarkennslu innan fyrirtækisins.  

Byggir á því að ná yfirburðum á köfunarkennslumarkaðinum í Eyjafirði sem og á 

Norðurlandi öllu. Sóknaráætlun Sævarar ehf. fyrir köfunarkennslu byggir á eftirfarandi 

þáttum: 

 Að þarfir köfunarnemanda verði alltaf hafðar að leiðaljósi og ætíð sé fyllsta öryggis 

gætt með því að öryggisreglur og viðbrögð séu virt í hvívetna. Allir starfsmenn 

Sævarar ehf. þurfa að viðhalda skyndihjálparkunnáttu sinni með árlegum 

námskeiðum. Alltaf fari reyndur kafari með í köfunarferðir til að gæta öryggis 

viðskiptavina fyrirtækisins en einnig til að tryggja örugga umgengni við strýturnar. 

 Að útbúa sérstöðu í sjó fyrir köfunarkennslu á því dýpi sem hentar  sérstaklega 

byrjendum í köfun. Koma fyrir skipsflaki sunnan við kranabryggjuna á Hjalteyri sem 

dregur að sér sjávarlíf og sjávargróður sem eykur á fjölbreytileika köfunarstaða fyrir 

grunnköfunarkennsluna. 

 Að ná til almennings með auglýsingum og sýna fram á kosti þess að læra köfun í 

heimabyggð með því að sýna verðsamanburð á köfunarkennslu hjá Sævöru ehf. og í 

þeim löndum sem Íslendingar fara aðallega til, til þess að læra köfun. Með því er hægt 

að sýna fram á  hagkvæmni þess að læra köfun hjá köfunarskóla Sævarar ehf. þar sem 

kennt er í þurrbúning sem þarf til að kafa við íslenskar aðstæður (sjá kafla 4.2.2). 

 Að bjóða sértilboð á köfunarkennslu og leitast með því við að stýra köfunarkennslunni 

af háannatíma köfunarferðaþjónustunnar yfir á annaminni tíma.  

 Að kynna fyrir almenningi endurmenntunarreglur stéttarfélaga, sem mörg hver styrkja 

köfunarnámskeið fyrir félagsmenn sína. 

 Að nemendur séu ánægðir með kennsluhætti Sævar ehf. í 95% tilfella samkvæmt 

viðhorfskönnun. Það er gert með því að kanna reglulega viðhorf köfunarnemenda til 

kennslunnar svo aðlaga megi kennsluna að þörfum nemenda. 

 Að auglýsa Arnarnesstrýturnar sem spennandi köfunarstað með öllu sínu lífríki en 

einnig vegna þess að þar er mátulegt köfunardýpi fyrir grunnköfunarkennslu. 

2.6 Form fyrirtækisins og uppbygging 

Samkvæmt lögum um einkahlutafélög nr. 138/1994 er eitt helsta einkenni þeirra að 

enginn félagsmanna ber persónulega ábyrgð á heildarskuldbindingum félagsins. Félagið sem 

slíkt er lögaðili og sjálfstæður skattaaðili sem þarf að standa undir eigin skuldbindingum. 

Sævör er einkahlutafélag og var formlega skráð hjá Hagstofunni þann 10. maí árið 2005. Á 

þeim tíma var tekjuskattur einkahlutafélaga 18% en 37.73% á einkaaðila og þótti þessi munur 

skipta máli fyrir rekstur félagsins. 

Fyrirtækið er til húsa að Huldugili 25, 603 Akureyri. Köfunarþjónustan er 

eignarhaldsaðili í aðstöðu sem hún hefur til umráða í gömlu síldarverksmiðjunni á Hjalteyri 

sem er í eigu Hjalteyrar ehf.. 

2.6.1 Stofnandi og eigendur  

Erlendur Bogason er stofnandi Sævarar ehf.. Skipurit fyrirtækisins er einfalt og 

samanstendur af framkvæmdastjóra sem er Erlendur Bogason (hér eftir EB) aðaleigandi 

fyrirtækisins, meðeiganda og varamanni í stjórn Önnu Breiðfjörð Sigurðardóttur, 

skoðunarmanni Ásrúnu Kristjánsdóttur og varaskoðunarmanni Jónasi Dalbergi Karlssyni. 

Framkvæmdastjóri Sævarar ehf. ber faglega, rekstrarlega og stjórnunarlega ábyrgð á 

starfsemi fyrirtækisins. Meðeigandi fyrirtækisins vinnur að stefnumótun í málefnum 

fyrirtækisins í samvinnu við stjórn. Nánara yfirlit yfir verkefni og köfunarreynslu EB má sjá í 

viðauka 1 og 2.  

3 Viðskiptahugmyndin - þjónustan 

Í þessum kafla verður þjónustustefnu Sævarar ehf. og þjónustuferlinu gerð skil. Fjallað 

verður um sérstöðu þjónustunnar, þörfina fyrir þjónustuna og þjónustugæði. Að lokum er gerð 

greining á þörfum viðskiptavina fyrirtækisins, greining á ytra umhverfi þess og SVOT 

greining.  

3.1 Þjónustustefna Sævarar ehf.  

Þjónustustefna fyrirtækja hlýtur að taka mið af framtíðarsýn þeirra og mótast af 

þörfum markhóps þess. Sigrast þarf á  þeim þáttum sem ögra núverandi stöðu eins og þeim 

hversu auðvelt er fyrir önnur fyrirtæki að hasla sér völl á markaðinum. Einn af þessum þáttum 

er samkeppnin um viðskiptavininn en einnig þarf að taka tillit til annarra þátta eins og hverjir 

aðal þættirnir í þjónustu fyrirtækisins eru, hvaða tækjabúnaðar er þörf, hver afkastageta 

fyrirtækisins á markaðinum er, hvaða möguleikar eru á að auka þjónustuna og hvað skilur 

fyrirtækið frá öðrum samkeppnisfyrirtækjum á markaðinum (Fitzsimmons og Fitzsimmons, 

2008). Framtíðarsýn eigenda Sævarar ehf. er meðal annars að verða markaðsráðandi í ferðum 

með kafara á hverastrýturnar í Eyjafirði og tekur þjónustustefna fyrirtækisins mið af því. 

Fyrirtækið mun nýta sér samkeppni með það að markmiði að veita alltaf betri þjónustu en 

samkeppnisaðilinn. Styrkleikar og veikleikar samkeppnisaðila verða kannaðir ekki síður en 

hjá fyrirtækinu sjálfu og í framhaldi af þeirri vinnu fer fram endurskoðun á þjónustu Sævarar 

ehf. og hún þróuð áfram til þess að ná og halda yfirburðum. 

Sævör ehf. á tvo báta sem báðir henta mjög vel til ferða með kafara, annar þeirra tekur 

þrjá til fjóra kafara en hinn upp í tíu kafara í ferð. Köfunarferðin að hverastrýtunum tekur rétt 

rúmlega eina klukkustund þ.e. frá því lagt er að stað frá Hjalteyri og þar til komið er þangað 

aftur. Báðir bátarnir geta verið í ferðum samtímis. Um háannatímann, frá júní byrjun þangað 

til um miðjan ágúst, nýtur dagsbirtunnar um og yfir tuttugu tíma í sólarhring og afkastageta 

fyrirtækisins mótast af þessum þáttum. Á sumrin er ráðinn inn starfsmaður en að öðru leiti er 

EB eini fasti starfsmaður fyrirtækisins. Fyrirtækið getur fengið reyndan kafara í 

verktakavinnu sem hefur mikla reynslu í köfun til starfa á álagstímum. Möguleikar 

fyrirtækisins á að auka þjónustuna frá því sem nú er felur í sér aukningu á búnaði til köfunar, 

annan bát og fleiri fasta starfsmenn með mikla reynslu í köfun. Það sem skilur Sævöru ehf. frá 

öðrum aðilum sem auglýsa ferðir að hverastrýtunum er í fyrsta lagi aðstaðan sem fyrirtækið 

hefur komið sér upp á Hjalteyri en þaðan er ekki nema nokkra mínútna sigling hvort sem er 

að Ystuvíkurstrýtunum eða Arnarnesstrýtunum. Í öðru lagi eru það áðurnefndir bátar sem 

fyrirtækið á en ekki er hægt að kafa að hverastrýtunum nema komast fyrst að þeim á bát. Í 

þriðja lagi EB er sá aðili sem fann stærstu Ystuvíkurstrýturna og það forskot ætlar fyrirtækið 

að nota við kynningar á þjónustu sinni. EB er í samráðsnefnd um verndun strýtnanna ásamt 

sveitastjóra Grýtubakkahrepps (fyrir Ystuvíkurstrýturnar), sveitastjóra Hörgárbyggðar (fyrir 

Arnarnesstrýturnar), Siglingastofnun Íslands, Umhverfisstofnun og Hafrannsóknarstofnun á 

Akureyri. Alla þessa þætti á Sævör ehf. að nýta sér til þess að gera aðalþátt þjónustunnar sem 

bestan en hann er að koma sem best til móts við þarfir viðskiptavinina fyrirtækisins. 

3.2 Þjónustuferlið 

Miða þarf þjónustuferli fyrirtækja að þeim þáttum sem taldir eru ráða því hvaða 

fyrirtæki markhópurinn velur. Þetta eru þættir eins og hversu aðgengileg þjónustan er, hversu 

hentug hún er, hversu áreiðanleg hún er, hversu persónuleg hún er, verðlagning þjónustunnar, 

gæði hennar miðað við viðhorf viðskiptavinarins. Jákvætt orðspor er áhrifaríkasta auglýsingin 

fyrir fyrirtæki því viðskiptavinir ráðfæra sig oft við fyrrum viðskiptavini áður en þeir velja sér 

þjónustuaðila. Þáttur eins og öryggi þjónustunnar vegur þungt þegar viðskiptavinurinn setur 

líf sitt í hendur þjónustuaðilans (Fitzsimmons og Fitzsimmons, 2008). 

Sævör ehf. tekur mið af þessum þáttum. Aðgengileg þjónusta felur meðal annars í sér 

aðgengi upplýsinga og á vefsíðu Sævarar ehf. má sjá helstu upplýsingar um þjónustuþætti og 

köfunarstaði fyrirtækisins. Í gegnum síðuna er hægt að hafa samband við fyrirtækið með 

tölvupósti og þar er einnig vísað í símanúmer fyrirtækisins. Upplýsingar um fyrirtækið má 

einnig finna í ferðahandbókinni The Lonely Planet, á netmiðlunum YouTube, Facebook og 

Twitter en einnig er staðsetningu þess að finna á Google Earth. Auglýsingaskiltum um 

strýturnar og fyrirtækið hefur verið staðsett við Höfnersbryggju á Akureyri (sem er staðsett 

við enda Kaupvangsstrætis) því sem næst í miðbæ Akureyrar.  

Þjónustan við viðskiptavini Sævarar ehf. hvort sem um er að ræða 

köfunarferðaþjónustuna eða köfunarkennsluna er mjög persónuleg og oft maður á mann. 

Einnig er um litla hópa að ræða þar sem alltaf er reyndur kafari með í ferð og mikil og góð 

tengsl við hvern og einn einstakling. Yfirsýn kennara eða leiðsögumanns er mikil sem skiptir 

öllu máli upp á öryggi viðskiptavinanna. 

Þar sem erfitt getur verið að skilgreina gæði í þjónustu vegna þess hve óáþreifanleg 

þau eru þarf Sævör ehf. að leggja mat á gæði út frá mælingum. Í kafla 3.7 hér á eftir er farið í 

mæliaðferð sem á að hjálpa til við mæla væntingar og skynjun viðskiptavinanna til 

áreiðanleika og hentugleika þjónustunnar. 

Gerður hefur verið verðsamanburður við fyrirtæki í samskonar rekstri og Sævör ehf. er 

í og má þá sjá að verðlagning þjónustunnar er mjög svipuð en einnig lægri en 

samkeppnisaðila. 

3.3 Þjónustuþættir Sævarar ehf. 

 

 

Mynd 1. Yfirlit yfir þjónustuþætti Sævarar ehf. 

Þjónusta hefur meðal annars verið skilgreind sem þau atriði sem gera þarf fyrir 

viðskiptavininn og snýr að ætlunarverki þjónustuaðilans, atferli og frammistöðu hans. 

Þjónusta er ákveðið ferli eða athöfn sem stendur yfir í ákveðinn tíma (Þórhallur Örn 

Guðlaugsson, 2005). Þeir þættir sem fyrirtækið beinir þjónustu sinni að kallast þjónustuþættir 

og geta þeir verið mismunandi eftir því hvernig framsetningu þjónustunnar er háttað hverju 

sinni, hver veitir þjónustuna og hver viðskiptavinur þjónustunnar er og þarfir hans 

(BusinessDictionary.com, e.d.). Á mynd 1 hér að ofan má sjá skiptingu þjónustuþátta Sævarar 

ehf. eftir mismunandi þörfum viðskiptavina þess. 

3.4 Sérstaða þjónustunnar 

Að hafa samkeppnisforskot í einhverju formi á önnur fyrirtæki á markaðinum getur 

verið lífsspursmál fyrir fyrirtækið en einnig má nota forskotið i kynningu á fyrirtækinu svo 

almenningur fái að heyra hvað fyrirtækið hefur fram yfir aðra að bjóða (Bogi Þór 

Siguroddsson, 2000). Sem áður segir þá Sævör ehf. býr að þeirri sérstöðu að EB fann stærstu 

Sævör ehf. 

Náttúrutengd 
köfunarferðaþjónusta  

Atvinnuköfun, 
neðansjávar- 

rannsóknir og 
myndataka  

Köfunarkennsla 

Ystuvíkurstrýtuna. Þegar fjölgeisladýptarmælar á rannsóknarskipinu Baldri sýndu langa röð 

strýtulaga myndana á hafsbotninum út af Arnarnesnöfum var haft samband við EB og hann 

kafaði fyrstur manna niður á þær. Skútuna Standard fann EB eftir að hafa hlustað á sögur 

sjómanna sem stunduðu veiðar á smá síld í nót á Pollinum og hvernig þeir höfðu fest nót sína 

á einhverju sem þeir töldu (árið 1967) vera skipsflak á botninum. Síðar kannaði EB svæðið og 

fann skútuna og grófst fyrir um sögu hennar. Staðsetning húsnæðisins á Hjalteyri, sem er 22. 

km. í norður frá Akureyri, er einstaklega góð með tilliti til þeirrar þjónustu sem þar á að veita, 

stendur við sjó og tiltölulega stuttan tíma tekur að flytja kafara að köfunarstöðunum. 

3.5 Þörfin fyrir þjónustuna 

Þegar tilvist strýtnanna í Eyjafirði varð kunn almenningi dró það athygli hvorttveggja 

innlendra sem erlendra fjölmiðla að þeim. Þó nokkur umfjöllunar skapaðist um þær bæði á 

Íslandi og erlendis sem leiddi til eftirspurnar kafara og fjölmiðla að fara og kafa niður að þeim 

(sjá viðbót í viðauka 2). Sem áður segir varð þessi áhugi kafara á strýtunum til þess að 

fyrirtækið tók á móti nokkrum erlendum köfurum árin 2010 og 2011. Sýnt þótti að full þörf 

var á því að sinna þessum aukna áhuga erlendra ferðamanna og hófst þá undirbúningur að því 

hjá fyrirtækinu. Stofnun köfunarskólans verður til í framhaldinu þar sem þörfin fyrir 

köfunarkennslu kom fyrst til vegna eftirspurnar erlendra ferðamanna sem vildu læra köfun við 

íslenskar aðstæður með það að markmiði að geta kafað að strýtunum. Með tilkomu 

köfunarferða að strýtunum hjá fyrirtækinu fara að koma kafarar sem ekki hafa neina 

þurrbúningareynslu sem er eins og áður segir nauðsynleg ef kafa á við íslenskar aðstæður.  

3.6 Greining á þörfum viðskiptavina sem nýta sér köfunarþjónustu Sævarar ehf. 

Fyrirtæki nota upplýsingar um viðskiptavini sína til þess að geta greint og komið á 

móts við þarfir þeirra. Nákvæmar upplýsingar um þarfir viðskiptavina og óskir eru má segja 

hornsteinninn í því að fyrirtæki geti veitt góða þjónustu og mætt þörfum þeirra á skjótan og 

skilvirkan hátt (Cate, F.H., 2001). Einstaklingar sem nýta sér þjónustu Sævarar ehf. hvort sem 

er í náttúrutengdri köfunarferðamennsku eða köfunarkennslu hafa má segja eins misjafnar 

þarfir og þeir eru margir. Viðskiptavinirnir geta verið frá algjörum byrjendum upp í kafara 

með aukin réttindi og mikla reynslu í köfun. Þeir geta einnig verið frá því að eiga engan 

búnað til köfunar upp í það að eiga og koma með allt sem til þarf. 

Þegar viðskiptavinurinn hefur sambandi við starfsmenn Sævarar ehf. þarf hann að gefa 

upp (í tölvupósti eða símleiðis) hvaða reynslu hann hefur í köfun og hvaða námskeið hann 

hefur að baki. Þegar viðskiptavinurinn kemur síðan til að kafa þarf hann að sýna skírteini því 

til staðfestingar. Viðskiptavinurinn tilkynnir starfsmanni Sævarar ehf. við pöntun hvort hann 

áætli að koma með allan sinn köfunarbúnað, hluta af honum, þá hvaða eða 

köfunarbúnaðalaus. Sævör ehf. þarf að geta komið til móts við þessar ólíku þarfir 

viðskiptavinanna. Fyrirtækið þarf að eiga allan búnað og þurrbúninga í öllum stærðum. Það 

sem allir viðskiptavinir Sævarar ehf. hafa er öryggisþörfin þ.e. að finna að þeir séu öryggir 

með líf sitt í höndum starfsmanna fyrirtækisins. Sævör ehf. kemur á móts við þessa þörf með 

því að hafa alltaf eins marga reynda kafara með í ferðir og þarf til að gæta fyllsta öryggis 

allra.  

3.7 Þjónustugæði 

Sævör ehf. starfar eftir lögum um köfun nr. 31/1996 og fylgir faglegum fyrirmælum 

og kröfum frá Siglingamálastofnun Íslands. Einnig starfar fyrirtækið samkvæmt lögum nr. 

73/2005 um skipan ferðamála. 

Fullljóst þykir að öll fyrirtæki séu að fást við gæði í einhverju formi í fyrirtækjum 

sínum. Þetta gera þau á kerfisbundinn hátt en einnig meðvitað. Það getur verið erfitt að 

skilgreina gæði í þjónustu því þau eru óáþreifanleg og viðskiptavinirnir vita ekki hver þau eru 

fyrr en þeir standa frammi fyrir þeim. Viðskiptavinir fyrirtækja eru misjafnir og skynja ekki 

allir gæði á sama hátt. Ýmsar aðferðir hafa verið þróaðar til þess að leggja mat á gæði 

þjónustunnar sem ganga þær út á að mæla væntingar og skynjun viðskiptavinanna. 

Servqual, þjónustuvaki, er aðferð sem gengur út á að skipta flestum þjónustuþáttum 

upp í fimm flokka eða gæðavíddir. Þessar gæðavíddir samanstanda af þáttum eins og 

áreiðanleika (reliability), trúverðugleika (assurance), áþreifanleika (tangibles), hluttekningu 

(empathy) og viðbrögðum eða svörun (responsiveness). Þessar víddir þjónustugæða eru 

samsvarandi víddum í gæðum áþreifanlegrar vöru þó svo þjónustuvíddirnar séu meira tengdar 

við afköst, eiginleika og áreiðanleika. Viðskiptavinir nota þessar fimm gæðavíddir til þess að 

dæma þjónustugæðin í fyrirtækinu. Servqual mælir væntingar viðskiptavinarins annars vegar 

og skynjun hans hins vegar. Servqual samanstendur af 22 fullyrðingum um þjónustuna sem 

eiga að mæla væntingar viðskiptavinarins og öðrum eins 22 fullyrðingum sem hafa verið 

heimfærðar upp á fyrirtækið og eiga að mæla skynjun hans. Mælingin er framkvæmd þannig 

að viðskiptavinurinn er fyrst beðinn um að gefa stig frá einum og upp í sjö eftir því hversu 

miklar væntingar hann hefur til ákveðinna þátta þjónustunnar. Útskýrt er fyrir 

viðskiptavininum að sjö þýðir að hann er algerlega sammála fullyrðingunni og að einn þýðir 

að hann er algerlega ósammála henni. Síðan er hann aftur beðinn um að gefa stig frá einum og 

upp í sjö eftir því hver skynjun hans er fyrir fyrirtækinu. Niðurstöður þessara mælinga getur 

fyrirtækið notað til að sjá hvort væntingar viðskiptavina fari saman með frammistöðu 

þjónustuaðilans en það segir til um þjónustugæðin. Servqual var hannað af þeim Parasuraman, 

Zeithaml og Berry og birtist fyrst árið 1988 í Journal of Reataling (Fitzsimmons og 

Fitzsimmons, 2008). 

Mælt er með því að Sævör ehf. komi sér upp aðferð sem þessari til þess að mæla 

þjónustugæði innan fyrirtækisins og bera þannig saman væntingar viðskiptavina sinna við 

veitta þjónustu fyrirtækisins. Hægt er að nota Serqual eins og það kemur fyrir eða stytta það 

og aðlaga að þjónustu fyrirtækisins. Í framhaldi af mati á þjónustunni þarf að meta hvort 

fyrirtækið þurfi að gera endurbætur á þjónustu sinni við viðskiptavini sína. Þegar ekki fara 

saman væntingar viðskiptavinanna og veitt þjónusta þá myndast þjónustubrestir. 

Þjónustubrestur getur orðið hvort sem er hjá þeim sem veitir þjónustuna eða þeim sem tekur 

við henni. Þegar það gerist þá þarf að rannsaka hugmyndina um endurbætur þjónustunnar og 

skilyrðislausa ábyrgð hennar sem viðskiptavinir gera kröfu til (Fitzsimmons og Fitzsimmons, 

2008). 

3.8 Ytri greining á viðskiptahugmyndinni  

Fjölmargir ytri þættir geta haft víðtæk áhrif á starfsumhverfi fyrirtækja og er velgengni 

þeirra oft háð því hvernig fyrirtækið nær að starfa í þessu umhverfi. Fyrirtæki hafa oft litla 

sem enga stjórn á þessum þáttum. Fyrirtæki geta einnig haft áhrif á þessa þætti í ytra umhverfi 

þeirra með starfsemi sinni á svæðinu. Við gerð þessarar viðskiptaáætlunar var PESTLE 

líkanið notað sem hjálpartæki til að greina þessa þætti í ytra umhverfi Sævarar ehf. því þeir 

skipta gríðarlega miklu máli í stefnumótun þess (Helgi Þ. Ingason og Haukur I. Jónasson, 

2011). Eftir að þeir umhverfisþættir sem taldir eru hafa hvað mest áhrif á starfsumhverfi 

köfunarþjónustunnar hafa verið greindir og metnir verður staða fyrirtækisins metin og dregin 

saman í SVÓT greiningu. Niðurstöður þessara greininga mun Sævör ehf. síðan beita við gerð 

stefnumótunar innan fyrirtækisins. 

3.8.1. PESTLE – líkanið (externarl macro environment) 

PESTLE greining er einfalt en skilvirt greiningaræki sem getur hjálpar stjórnendum 

fyrirtækja að skilja umhverfi þeirra (Helgi Þ.Ingason og Haukur I. Jónasson, 2011). Líkanið 

stendur fyrir nokkra meginþætti í umhverfi fyrirtækja og skoðar þá á kerfisbundinn hátt. 

PESTLE greinir stjórnmálalega (politics), efnahagslega (economic), félagslega (social), 

tæknilega (technological), lagalega (legislative) og umhverfislega (environment) þætti í 

umhverfi fyrirtækja. Þessir þættir hafa síðan áhrif á innra umhverfi fyrirtækja og geta 

hvorttveggja skapað þeim tækifæri en einnig ógnað starfsumhverfi þeirra (Kolter, Armstrong, 

Wong, John Launders, 2008, Rapid Business Improvement, 2012a). Í köflunum hér á eftir 

verða teknir fyrir þeir þættir samkvæmt skilgreiningu RapidBL Limited og sem höfundur telur 

skipta mestu máli í því umhverfi sem Sævör ehf. starfar í (Rapid Business Improvement, 

2012b). 

3.8.2 Stjórnmála og lagalegir þættir 

Stjórnmála- og lagalegir þættir hafa mikil áhrif á allt starfsumhverfi Sævarar ehf. þar 

sem stjórnmálaleg öfl og lög skipa stóran sess í rekstri fyrirtækja. Starfsemi fyrirtækisins 

byggir á lögum og reglugerðum en breytingar á þeim gæti haft víðtæk áhrif á starfsemina. 

Stjórnmálalega umhverfið snýr að þáttum eins og friðlýsingu hverastrýtnanna og 

verndun þeirra. Núverandi sveitarstjórnarmenn eru í samráðsnefnd um verndun strýtnanna 

ásamt EB og eru þeir hlynntir starfsemi fyrirtækisins á Hjalteyri. Stjórnmálalegar ákvarðanir 

geta haft mikil áhrif á rekstrarumhverfi fyrirtækisins og landslag gæti breyst með nýjum 

sveitarstjórnarmönnum. 

Íslensk lög ná yfir flesta þætti í rekstri fyrirtækja sem stunda náttúrutengda 

köfunarferðaþjónustu og köfunarkennslu. Siglingastofnun Íslands gefur út skrá yfir gild 

kafaraskírteini sem veita réttindi til kennslu áhugaköfunar á Íslandi. Samkvæmt þeirri skrá eru 

tuttugu og einn sem hafa þessi réttindi 3. maí 2012 og aðeins EB er búsettur á Norðurlandi 

(Sigling, 2012). PADI útskrifar einnig köfunarkennara sem veita réttindi til köfunarkennslu 

hvar sem er í heiminum en samkvæmt íslenskum lögum þurfa einstaklingar að hafa gild 

skírteini gefin út af Siglingastofnun Íslands til þess að mega kenna köfun hér á landi. Á 

þjónustusvæði Sævarar ehf. er einn annar PADI kennari utan aðaleigenda fyrirtækisins sem 

auglýsir kennslu í köfun. Þessi kennari hefur ekki leyfi frá Siglingastofnun Íslands og hefur 

því ekki rétt til þess að kenna köfun samkvæmt íslenskum lögum. Þessa staðreynd á Sævör 

ehf. að nýta sér í markaðssetningu sinni með því að benda almenningi á að velja þann 

köfunarskóla sem hefur leyfi til köfunarkennslu skv. íslenskum lögum. 

Samkvæmt lögum nr. 73/2005 um skipan ferðamála þarf ferðaskipuleggjandi aðili 

leyfi frá Ferðamálastofu til að skipuleggja ferðir einstaklinga eða hópa innanlands sem utan 

(Ferðamálastofa, e.d.). Köfunarferðir að strýtunum sem og dagsferðir sem Sævör ehf. bíður 

upp á „The Northen Water Circle“ flokkast undir ferðir af þessum toga. Sævör ehf. sótti um 

og fékk slíkt leyfi árið 2010. 

EB hefur skipsstjórnarréttindi að 30 tonnum gefin út af Siglingastofnun Íslands en lög 

nr. 30/2007 kveða á um að þau réttindi þurfi til þess að stjórna bátum yfir 6 metrum að stærð 

en stærri bátur fyrirtækisins fer yfir þá stærð. Sævör ehf. hefur öll þau leyfi sem þarf til þess 

að stunda þá starfsemi sem stefna fyrirtækisins byggir á. Sævör ehf. hefur að þessum sökum 

sterka samkeppnisstöðu á markaðinum á að nýta sér það í markaðssetningu sinni. 

3.8.3 Efnahaglegir þættir 

Efnahagslegir þættir sem eigendur Sævarar ehf. þurfa að skoða eru meðal annars 

fjárhagslegt umhverfi og efnahagsástandið í landinu sem taka til atriða eins og ástands 

hagkerfis, stöðugleika þess og áhrifa þess á kaupgetu fólks og neysluvenjur. Einnig er horft til 

árstíðabundinna þátta eins og veðurfars. 

Samkvæmt upplýsingum frá Hagstofu Íslands má sjá að þjóðartekjur Íslendinga hafa 

farið úr mínus 18,2 árið 2008 í plús 5,4 árið 2011. Þessar upplýsingar segja okkur að 

efnahagsástandið á Íslandi er óstöðugt sem hefur óneitanlega áhrif á kaupmáttargetu 

almennings. Breytingar eins og hér er lýst geta haft áhrifaríkar afleiðinga á fyrirtæki að því 

leyti að í versnandi efnahagsástandi minnkar kaupmáttur neytenda og hætt er við að margir, 

sérstaklega íslenskir neytendur, velji að sleppa því að veita sér munað (Bogi Þór 

Siguroddsson, 2000) eins og þann að fara á köfunarnámskeið. Áhrifin af breytilegu 

efnahagsástandi á köfunarfyrirtæki eins og Sævöru ehf. eru helst þau að erfiðara getur reynst 

að standa við stefnu fyrirtækisins. Fyrirtækið þarf að fylgjast vel með þróuninni í 

efnahagslífinu á Íslandi og gera ráðstafanir varðandi breytingar á því í viðskiptaáætlunum 

sínum (Bogi Þór Siguroddsson, 2000). 

Samkvæmt peningaspá Seðlabanka Íslands hefur verðbólga á Íslandi verið meiri en 

spár sögðu fyrir um og á fyrsta fjórðungi ársins 2012 var hún 6,4 % og ástæðu þess má að 

einhverju leyti rekja til veiks gengis krónunnar. Hagvöxtur var um 3,1% á árinu 2011 og 

honum er spáð 2½ til 3% á árinu 2012 og til ársins 2014. Aukinn hagvöxtur þýðir að 

kaupmáttur neytenda ætti að fara vaxandi, verðlag ætti að verða stöðugra. Á sama tíma og 

veikt gengi krónunnar getur haft neikvæð áhrif á kaupmátt íslenskra neytenda þá hefur það 

þau áhrif á köfunarferðaþjónustu sem og aðra ferðaþjónustu að kaupmáttur útlendinga á 

Íslandi ætti að vera þeim hagstæður. Köfunarþjónustufyrirtæki gætu notfært sér þessa stöðu 

með því að hækka verðskrár sínar á sumrin á aðal ferðamannatímanum og lækkað þær síðan 

aftur eða boðið upp á sértilboð utan hans og reynt þannig að ná til Íslendinga utan 

háannatímans. 

Veðurfarslegir þættir skipta miklu máli fyrir fyrirtæki sem byggja starfsemi sína á 

ferðum á sjó. Vindhraði hefur sérstaklega mikil áhrif á hvort sjófært er eða ekki. Ófært getur 

orðið að Ystuvíkurstrýtunum og þá sérstaklega í suðvestan og sunnan átt en norðanátt er 

óhagstæð vindátt á Arnarnesnöfum. Veðurstofan hefur mælt hámarksvindhraða hafgolu frá 

Dagverðareyri rétt norðan Akureyrar og að Hrísey eða á aðalköfunarsvæði 

köfunarþjónustunnar 9 til 13 m/s (Flosi Hrafn Sigurðsson, Hreinn Hjartarson, Torfi Karl 

Antonsson, 2004). Hafgolan er norðanátt í Eyjafirði og því getur hún haft veruleg áhrif á 

köfun við Arnarnesnafirnar. Hafgola er í raun sólfarsvindur og kemur iðulega á sólardögum 

yfir miðjan daginn. Fyrirtæki í köfunarferðaþjónustu þurfa að skipuleggja köfunarferðir á sjó 

með tilliti til veðurs og vindhraða. Vindhraði og slæmt veður hefur ekki eins mikið áhrif á 

hvort hægt sé að kafa í gjám og ám eins og þessir þættir hafa á ferðir á sjó. Af því leiðir að 

Sævör ehf. verður að taka veðurfarsþáttinn með þegar teknar eru ákvarðanir varðandi 

stefnumótun fyrirtækisins. Það gerir fyrirtækið með því að hafa upp á fleiri valkosti að bjóða 

eins og Litluá og Nesgjá í Öxarfirði. 

3.8.4 Félagslegir þættir 

Fjöldi ferðamanna á markaðssvæði Sævarar ehf., landfræðileg staðsetning 

fyrirtækisins, áhrif fjölmiðlaumræðu, áhrif á byggðarmál, vörumerki, viðhorf og skoðanir 

viðskiptavina eru félagslegir þættir sem hafa áhrif á starfsumhverfi fyrirtækisins. 

Ísland er eins og kunnugt er lítið og fámennt land og því má búast við því að 

markaðurinn fyrir köfunarkennslu og náttúrutengda köfunarferðaþjónustu Sævarar ehf. verði 

ekki byggður upp af Íslendingum einum saman.  

Tölur um fjölda ferðamanna sem koma til Íslands til að kafa eru ekki á reiðum 

höndum. Samkvæmt skýrslu frá Ferðamálastofu hefur árleg aukning ferðamanna til Íslands 

verið að jafnaði 6,1% á milli ára frá árinu 2000 og ef þessi aukning gengur eftir til ársins 2020 

má gera ráð fyrir um einni milljón ferðamanna til Íslands árið 2020 (Oddný Þóra Óladóttir, 

2012). Til þess að reyna að átta sig á fjölda ferðamanna á markaðssvæði Sævarar ehf. og þá 

hlutfallslegan fjölda kafara að strýtunum úr þeim hópi var tekið mið af tölum um fjölda 

gistinátta á Norðurlandi frá Hagstofu Íslands. Þar má sjá að árið 2011 var fjöldi gistinátta á 

Norðurlandi 74.145 og sé miðað við þá tölu komu 0.13 % af þeim í köfunarferðir til Sævarar 

ehf.. Af þessum tölum frá Hagstofunni má einnig sjá að fjölgun gistinátta á Norðurlandi frá 

árinu 2008 til ársins 2011 er um 7% á milli ára. Gera má ráð fyrir því ef spár Ferðamálastofu 

ganga eftir að fjölgun ferðamanna á markaðssvæði Sævarar ehf. verði um 6 til 7% á milli ára. 

EB segir ferðamenn sem koma til að kafa hjá Sævöru ehf. hafi margir sagst eingöngu koma til 

Íslands með það að markmiði að kafa að strýtunum. Gangi það áfram eftir sem og stefna 

Sævarar ehf. um fjölgun köfunardaga um eitt hundrað á ári frá ári til árs til ársins 2015 mun 

það einnig hafa töluverð áhrif fyrir ferðaþjónustu í Eyjafirði. Ferðamenn, innlendir sem 

erlendir, sem koma til að kafa stoppa að meðaltali tvær til þrjá nætur og þurfa þá viðeigandi 

þjónustu á meðan á dvöl þeirra stendur. 

Það skal ekki dregið í efa að fjölmiðlar eru mikilvægir og öflugir samskiptamiðlar sem 

gera milljónum manna kleift að fylgjast með atburðum sem þeir ættu annars ekki kost á að 

gera. Val fjölmiðlafyrirtækja á viðfangsefni getur skipt miklu máli fyrir fyrirtæki þegar horft 

er til markaðsvæðingar þeirra. Eins og áður hefur komið fram þá hafa íslenskir og erlendir 

fjölmiðlar sýnt strýtunum í Eyjafirði áhuga og sýnt þætti um þær og tilkomu þeirra. Eigendur 

Sævarar ehf. hafa fundið fyrir auglýsingagildi þessara þátta fyrir strýturnar í vaxandi 

fyrirspurnum um köfunarferðir að þeim. 

Að byggja upp ímynd fyrirtækja er einn af föstu þáttunum í markaðsstarfi þeirra. 

Fyrirtæki koma sér upp vörumerki sem neytendur tengja fyrirtækinu og með því ávinnur það 

sér ákveðinn sess í huga þeirra (Linda Svanbergsdóttir. 2012). Til þess að meta áhrif þessara 

tveggja þátta á starfsumhverfi Sævarar ehf. með langtímamarkmið í stefnumörkun 

fyrirtækisins í huga er ráðlegt að leggja könnun fyrir núverandi viðskiptavini fyrirtækisins 

eins og greint er frá í kafla 3.7 hér að framan. 

Í viðskiptum vaxa fyrirtæki fljótar ef þau fylgjast með því sem aðrir hafa gert vel og 

herma síðan eftir því sem vel hefur gengið annarstaðar (Peppers og Rogers, 2012). Segja má 

að nafn aðaleiganda Sævarar ehf. „Erlendur kafari“ sé eitt af vörumerkjum fyrirtækisins. Í 

litlu samfélagi eins og köfunarsamfélagið á Íslandi er svo ekki sé talað um á Akureyri getur 

það haft þýðingamikil áhrif að kafari með sama nafni siglir í kjölfar aðaleiganda Sævarar ehf. 

hvað köfunarferðaþjónustu varðar (sjá nánar í kafla 4.3). Vernda þarf neytandann fyrir 

röngum upplýsingum með betri upplýsingum til þeirra um hver er hvað. Það getur fyrirtækið 

gert með því að vara fólk við því að „allt annar Elli“ sé einnig að bjóða upp á ferðir á 

strýturnar.  

Rannsóknir á viðhorfum manna til ákveðinnar þjónustu segja oftast til um skoðanir 

þeirra og tilfinningu gagnvart fyrirtækinu/þjónustunni. Viðhorf manna segir til um hvað 

viðkomandi líkar eða mislíkar varðandi reynslu þeirra í samskiptum við fyrirtækið eða 

þjónustuna sem það veitir. Viðhorfskannanir eru e.t.v. ekki besta leiðin til þess að sjá fyrir um 

að hvort viðskiptavinir beri gott orð af fyrirtækinu út á við eða komi síðar til með að notfæra 

sér þjónustuna aftur en þær má þó nota til þess að sjá hvort fari saman viðhorf viðskiptavina í 

garð þjónustunnar og þeirrar ímyndar sem fyrirtækið vill hafa út á við (Hyman og Sierra 

2012). Eina leiðin til þess að komast að því hvað viðskiptavinurinn hugsar um varðandi 

þjónustu fyrirtækisins virðist vera í gegnum könnun á viðhorfi hans til þess. Þar af leiðandi er 

mælst til þess við eigendur Sævarar ehf. að þeir geri það gagnvart viðskiptavinum sínum eins 

og áður hefur verið fjallað um. 

3.8.5 Tæknilegir þættir 

Þættir eins og upplýsingatækni, tíðni tæknibreytinga og samgöngur hafa áhrif á 

starfsumhverfi Sævarar ehf. og eru hér skoðaðir í tæknilegu umhverfi fyrirtækisins. 

Samkvæmt tölulegum gögnum frá Hagstofu Íslands árin 2010 og 2011 þá eru um 95% 

almennings frá 16 til 54 ára virkir tölvu- og netnotendur. Flestir nota netið sem fyrstu leit í 

upplýsingaleit um vöru eða þjónustu (Árni F. Sigurðsson, 2011). Neytendur nota einnig netið 

til þess að skiptast á skoðunum um viðskipti sín við fyrirtæki hvort sem er neikvæðum eða 

jákvæðum. Fyrirtæki komast ekki hjá því að nota netið sem markaðstól hvort sem áhugi er 

fyrir því eða ekki (Guðmundur A. Guðmundsson og Kristján M. Hauksson, 2009). Það skiptir 

máli í allri markaðssetningu fyrirtækja að vita hvar og hvernig hægt er að ná til markhópsins. 

Eins og fram kom í stefnumótun 1 í kafla 2.5 sýna niðurstöður kannana, þegar spurt var að því 

hvar fólk á aldrinum 16 til 54 ára leitaði af upplýsingum eftir þjónustu fyrirtækja, að í um 

88% tilfella er leitað fyrst að upplýsingum á netinu og að í um 61% tilfella er fyrst leitað á 

heimasíðum fyrirtækja (Árni F. Sigurðsson, 2011). Niðurstöðurnar þessar kannana sýna 

jafnframt að í um 49% tilfella leitaði fólk til annarra sem reynslu höfðu af þjónustunni og að í 

um 36% tilfella var leitað í dagblöðum en aðeins í um 15% tilfella er leitaði eftir vöru í 

sjónvarpi (Guðmundur A. Guðmundsson og Kristján M. Hauksson, 2009). 

Það hefur sýnt sig á sl. árum að þróunin á sviði upplýsingatækni er ör. Fyrirtæki verða 

að fylgjast vel með og nýta sér allar þær vefsíður og þá miðla sem gera má ráð fyrir að 

væntanlegir viðskiptavinir nýti sér. Markhópar köfunarferðaþjónustunnar eru kafarar og því 

þarf fyrirtækið að auglýsa inn á síðum sportkafarafélaga, köfunarklúbba í netköfunarmiðlum 

ekki síður en að hafa aðgang að vefsíðu fyrirtækisins aðgengilega og notendavæna. 

Tæknibreytingar í köfun eru þó nokkrar og haldast í hendur við breytingar á 

búnaðinum sem notaður er. Kafarar nota í auknum mæli myndavélar hvort heldur sem er 

kvikmynda- eða ljósmyndavélar og á því sviði eru breytingarnar og þróunin mjög ör. Áhrif 

tæknibreytinga á köfunarfyrirtæki eru hvað mest í formi aukinna útgjalda þar sem hætt er við 

að fyrirtæki eigi það á hættu að vélar þeirra og tæki verði fljótt úreld og fyrirtæki þeirra staðni 

fylgist það ekki með þróuninni.  

Áhrif tækni í starfsumhverfi Sævarar ehf. hafa einnig áhrif til sparnaðar á tíma og 

peningum þar sem PADI býður nú upp á e-Learning. Þar gefst nemendum tækifæri til að ná 

sér í efni köfunarkennslunnar á netinu og geta því klárað bóklega hlutann áður en þeir koma 

og taka verklega hlutann hjá köfunarskólanum. Það skiptir sérstaklega máli fyrir köfunarskóla 

Sævarar ehf. að geta boðið upp á e-Learning þar sem aðeins einn kennari sinnir 

köfunarkennslunni og nýta má tímann sem sparast í önnur störf innan fyrirtækisins.  

3.8.6 Umhverfisþættir 

Umhverfisþættir standa fyrir náttúrulegu umhverfi sem hafa áhrif á starfsumhverfi 

fyrirtækja og falla umhverfisreglugerðir og umhverfisleg sjónarmið stjórnvalda því undir 

þennan þátt en ekki laga- og reglugerðaþáttinn hér að framan. 

EB er ásamt aðilum frá Siglingastofnun, Hafnarsamlagi Norðurlands, Náttúruvernd 

ríkisins og Hafrannsókn í vinnuhópi um verndun strýtnanna. Reglugerð nr. 205/1973 um 

náttúrvernd 4. gr. greinir frá að Náttúruverndarráð, sem heyrir undir Umhverfisstofnun, hafi 

rétt til að fela náttúruverndarnefndum umsjón með friðlýstum svæðum. Reglugerðin greinir 

einnig frá því að fela megi öðrum aðilum, sem hafa sérstaka aðstöðu til að fylgjast með þeim, 

slík verkefni. Eins og áður hefur komið fram þá er nú er í undirbúningi hjá Umhverfisstofnun 

samningur sem felur Sævöru ehf. sem lögaðila formlega umsjón með hverastrýtunum í 

Eyjafirði. Eins og fram kemur í kafla 1.2 friðlýsti umhverfisráðherra Ystuvíkurhverastrýturnar 

og næsta nágrenni þeirra samkvæmt lögum nr. 44/1999 um náttúruvernd árið 2001 og 

Arnarnesstrýturnar árið 2007. Friðlýsingin felur meðal annars í sér að veiðar og lagnir neta 

eru bannaðar á og við náttúruvættið, rannsóknir og sýnataka er heimil með leyfi 

umsjónaraðila að viðhöfðu samráði við Náttúruvernd ríkisins en óheimilt er að varpa akkeri 

innan marka náttúruvættisins (Vistey, e.d.). 

Stefna Sævarar ehf. byggir á sérstöðu hverastrýtnanna á heimsmælikvarða og því 

lífríki sem finnst við og á þeim. Köfunarferðaþjónustan mótast af stefnu fyrirtækisins og þeim 

þáttum sem friðlýsingin og staða umsjónaraðila byggir á. Það felur í sér að starfsmenn 

fyrirtækisins þurfa að kynna fyrir öllum þeim sem kafa að strýtunum hvað felst í friðlýsingu 

svæðisins. Umgangast þarf strýturnar af varúð því þær eru viðkvæmar og brotna auðveldlega. 

Umsjónaraðili strýtnanna sér um að setja og viðhalda festingu og belg hjá strýtunum. Það er 

gert hvorttveggja til þess að auðvelda köfurum að fara niður að strýtunum en ekki síður til 

þess að minna smábátaeigendur á að ekki megi varpa akkeri né veiða innan friðlýsta 

svæðisins vegna hættunnar á að skemma strýturnar. 

Samkvæmt skýrslu Sjávarútvegsráðuneytisins (Hafið) grundvallast meðal annars 

stefna Íslands í  málefnum hafsins á því að viðhalda heilbrigði og líffræðilegum 

fjölbreytileika hafsins við Ísland til framtíðar. Í því felst meðal annars að verndun og 

umgengni sé byggð á rannsóknum og hagnýtingu þekkingar þar sem borin er virðing fyrir öllu 

vistkerfi hafsins. Á grundvelli stefnu stjórnvalda og laga nr. 44/1999 um náttúruvernd 63.gr. 

sem fjallar um röskun friðlýstra náttúruminja ætti Sævör ehf. að fara fram á einkaleyfi á 

skoðunarferðum með kafara að hverastrýtunum. Þannig gæti umsjónaraðili þeirra tryggt 

áframhaldandi heilbrigði og fjölbreytileika lífvera á og við strýturnar en einnig að ávallt verði 

gætt að góðri umgengni af hálfu kafara við þær. 

3.9 SVÓT greining  

Stjórnendur fyrirtækja þurfa að leggja mat á ytra og innra umhverfi fyrirtækisins og 

þær breytingar sem á þeim geta orðið til að geta brugðist við þeim á raunsæjan hátt. Nota má 

SVÓT greiningu sem tæki til þess þar sem greiningin hjálpar stjórnendum fyrirtækja til þess 

að horfa gagnrýnum augum á starfsumhverfi fyrirtækisins (Kolter, Armstrong, Wong og John 

Launders, 2008). SVÓT greining er hvað mest notuð til að meta stöðu fyrirtækja en hún 

stendur fyrir styrkleikum, veikleikum, ógnunum og tækifærum í umhverfi þeirra. Í mati á 

styrkleikum og veikleikum þarf fyrst að líta til getu fyrirtækisins og færni og við mat á 

ógnunum og tækifærum þarf að horfa til þess ytra umhverfis sem fyrirtækið starfar í. Leitast 

er við að svara því hvar þekkingin í fyrirtækinu liggur, hvar færni starfsfólks liggur, í hverju 

færni fyrirtækisins felst, hvernig haldið hefur verið utan um tækni í fyrirtækinu og hverjir 

núverandi viðskiptavinir fyrirtækisins eru þegar styrkleikar og veikleikar eru metnir (Helgi Þ. 

Ingason og Haukur I. Jónsson, 2011). Stjórnendur þurfa að greina aðal ógnanir og tækifæri 

sem fyrirtæki þeirra stendur frammi fyrir í ytra umhverfi þess. Skoða þarf ógnir sem geta 

steðjað að fyrirtækinu og leggja mat á hvað þær geta kostað fyrirtækið. Tækifærin þarf að 

meta eftir því hversu eftirsóknarverð þau eru (Kolter, Armstrong, Wong og John Launders, 

2008). Stjórnendur fyrirtækja ættu síðan að nota niðurstöðuna úr SVÓT greiningunni til þess 

að byggja styrk sinn á, vinna með veikleikana og finna leiðir til að bæta þá. Einnig að nýta sér 

tækifærin og finna leiðir til að vinna gegn því sem ógnar stöðu fyrirtækisins. Greiningin kallar 

fram gagnlegar upplýsingar um fyrirtækið sem síðan má beita til þess að undirbúa 

stefnumótunarvinnu þess (Helgi Þ. Ingason og Haukur I. Jónsson, 2011). SVÓT greiningu 

Sævarar ehf. má sjá í töflu 1. 

Tafla 1. 

SVÓT greining Sævarar ehf. 

 

Styrkleikar 

Rannsóknir á lífríkinu á og við strýturnar í Eyjafirði sem EB hefur stundað frá því þær 

fundust er einn af aðal styrkleikum fyrirtækisins. Starfsemi Sævarar ehf. byggir á reynslu hans 

og þekkingu. Bátaeign fyrirtækisins gerir því kleift að stunda köfunarferðir að strýtunum. Góð 

þekkingu á öryggismálum skiptir öllu máli í fyrirtæki sem sérhæfir sig í köfunarferðum með 

ferðamenn. 

Styrkleikar 

Þekking  og reynsla Erlendar Bogasonar á strýtunum 

Rannsóknir hans á lífríki á og við strýturnar 

Góð þekking allra starfsmanna á öryggismálum  

Slöngubátaeign fyrirtækisins 

Ljósmynda- og kvikmyndaeign  

 

Veikleikar 

Engar almenningssamgöngur  við Hjalteyri 

Skortur á  upplýsingum frá  ferðaskipuleggjendum 

 

 

 

 

 

Ógnanir 

Köfunarsamfélagið á Íslandi lítið 

Vegalengdir á Íslandi  

Skipulagning ferðaþjónustuaðila á köfunarstaði 
Sævarar ehf 

Samkeppnisaðilar 

Óheftur aðgangur almennings að strýtunum 

Óstöðugur gjaldeyrir og afleiðingar þess á kaupmátt 

Árstíðabundnar sveiflur í komu ferðamanna 

Tækifæri 

Fjölmiðlaumræða um strýturnar og fyrirtækið 

Aðgengileg vefsíða 

Veðurfar 

Ljósmynda- og kvikmyndavéla eign hefur mikla þýðingu fyrir atvinnukafarasvið 

fyrirtækisins en ekki síður fyrir vefsíðu þess þar sem birtar eru myndir af köfunarstöðum og –

ferðum sem fyrirtækið býður upp á. 

Veikleikar 

Samgöngur við Hjalteyri mætti greina sem ógn við fyrirtækið þar sem samgöngur 

tilheyra ytra umhverfi þess. Engar almenningssamgöngur við Hjalteyri snerta hinsvegar 

ferðaþjónustuhluta fyrirtækisins þar sem auka starfsmenn þarf til fyrirtækisins til að sinna 

akstri viðskiptavina til og frá Hjalteyri. 

Skortur er á upplýsingum um sambærileg fyrirtæki sem stunda náttúrutengda 

köfunarferðaþjónustu á Íslandi. Silfra á Þingvöllum er vinsæll köfunarstaður (Þingvellir 

þjóðgarður, 2012) og fróðlegt hefði verið að fá meiri upplýsingar um fjölgun kafara í Silfru á 

milli ára. Í erlendum tímaritum eru greinar sem segja strýturnar og Silfru tvo einstaka 

köfunarstaði á Íslandi (Falconer, 2012). 

Ógnanir 

Köfunarsamfélagið á Íslandi er lítið og margir einstaklingar og nokkur fyrirtæki 

sækjast eftir þeim ferðamönnum sem koma hingað til lands til þess að kafa. Landið er einnig 

lítið og því ekki um langar vegalengdir að ræða þegar  ferðaþjónustan er annars vegar. Fleiri 

ferðaþjónustuaðilar skipuleggja ferðir í The Northen Water Circle og hætta er á að færri 

ferðamenn leiti til Sævarar ehf. í þær ferðir. Samkeppnisaðilar geta verið ógnun en fyrirtækið 

getur einnig litið á samkeppni sem tækifæri til að gera enn betur en þeir. 

Óheftur aðgangur ferðamanna að hverastrýtunum getur ógnað tilvist þeirra þar sem 

þær eru viðkvæmar og þola ekkert hnjask. Ekki er víst að allir ferðamenn sem fara að 

strýtunum virði þær umgengisreglur sem friðlýsingin boðar að verði í heiðri hafðar.  

Staða krónunnar hefur áhrif á kaupmátt Íslendinga og verðlag á köfunarferðum er ef til 

vill hátt í þeirra augum sem getur haft áhrif á stefnumótun fyrirtækisins varðandi fjölgun 

viðskiptavina til ársins 2015. Þetta á kannski sérstaklega við í sambandi við Íslenska 

köfunarnemendur. Verðlag getur einnig verið einn þáttur í því að Íslendingar sjái sér ekki fært 

að koma í köfunarferðir að strýtunum. 

Árstíðabundnar sveiflur í komum ferðamanna til Íslands gera það að verkum að flestir 

ferðamenn koma til landsins yfir sumartímann en talsvert færri á öðrum tíma og fáir ef 

nokkrir yfir vetramánuðina. 

Köfunarferðaþjónustan er háð veðurfari og sunnanáttir eru ríkjandi og hafgolan getur 

einnig verið mikil og vissulega er það veikleiki að búa við skilyrði sem fyrirtækið hefur enga 

stjórn á en öll þjónustan byggir á. 

Tækifæri 

Þar sem töluleg gögn sýna að um 95% fólks á aldrinum 16 til 54 ára séu virkir tölvu- 

og netnotendur (Árni F. Sigurðsson, 2011) skiptir aðgengileg vefsíða miklu máli fyrir 

sýnileika fyrirtækisins þar. Fjölmiðlar birta nú fréttir sínar einnig á netmiðlum og því hefur 

umfjöllun þeirra og myndbirtingar gríðarlegt auglýsingagildi fyrir fyrirtæki og starfsemi 

þeirra. 

Köfunarþjónustan er háð íslenskri veðráttu og því liggja tækifærin í að velja 

köfunarstaði með tilliti til veðurs og leitast við að fjölga þeim svo sinna megi þjónustunni í 

hvaða veðri sem er.  

4 Markaðsgreining 

Í þessum kafla verður fjallað um þjónustusvæði Sævarar ehf. og greiningu á 

markhópum fyrirtækisins. Markaðsgreiningu náttúrutengdrar köfunarferðaþjónustu og 

köfunarkennslu gerð skil og að lokum er fjallað um greiningu á samvinnu- og 

samkeppnisumhverfi fyrirtækisins. 

4. 1 Þjónustusvæði Sævarar ehf. 

Sævör ehf. byggir starfsemi sína á tilvist strýtnanna í Eyjafirði hvað náttúrutengda 

köfunarferðaþjónustu og köfunarkennslu varðar en einnig á aðsetri fyrirtækisins á Hjalteyri. 

Fyrirtækið býður jafnframt viðskiptavinum sínum uppá ferðir út í Grímsey, austur í Öxarfjörð 

þar sem Nesgjá og Litlaá eru staðsettar. Markaðssetningin fer fram með kynningu á 

fyrirtækinu og þjónustu þess á netmiðlum, í sérblöðum um köfun og fjölmiðlum um allan 

heim. 

4.2 Greining á markhópum Sævarar ehf. 

Stefna Sævarar ehf. er að þróa náttúrutengda köfunarferðaþjónustu og köfunarkennslu 

innan fyrirtækisins til ársins 2015. Forsenda þess að stefna fyrirtækisins nái fram að ganga er 

að fyrirtækið skilgreini markhóp sinn. Stjórnendur Sævarar ehf. verða að gera sér grein fyrir 

þáttum eins og hverjir viðskiptavinir köfunarþjónustunnar eru, hverjar þarfir þeirra eru og 

hvenær þeir kaupa þjónustuna (Bogi Þór Siguroddsson, 2000). 

Viðskiptavini Sævarar ehf. má flokka í fjóra hópa eftir því hve mikla þjónustu 

fyrirtækið þarf að veita hverjum hóp fyrir sig. Flokkunin tekur mið af því hversu marga 

starfsmenn og hve mikinn búnað hver hópur þarf. 

Sjálfbærir reyndir kafarar – hópur a 

Sjálfbærir reyndir kafarar eru einstaklingar sem eru menntaðir í köfun og hafa að baki 

margar kafanir. Þeir koma með allan sinn búnað nema kúta og blý og þurfa ekki aðra þjónustu 

en aðstoð við að komast að köfunarstöðunum og leiðsögn eins starfsmanns með í ferðina. 

Þessi hópur er æskilegastur fyrir náttúrutengda köfunarferðaþjónustu af þeim sökum. Þessir 

viðskiptavinir greiða fullt verð samkvæmt verðskrá Sævarar ehf. (sjá viðauka 5) af fyrsta 

köfunardegi en fá 17% afslátt ef teknir eru fleiri köfunardagar. Að ná til þessa hóps er hægt í 

gegnum köfunarblöð, vefsíður sem fjalla um köfun og köfunarklúbba sem eru staðsettir 

víðsvegar um heiminn. 

 Sjálfbærir reyndir kafarar án búnaðar – hópur b 

Sjálfbærir reyndir kafarar án búnaðar er í raun sami hópur og hér að ofan en 

köfunarþjónustan þarf að útvega þeim allan búnað eða hluta af honum eftir þörfum. Þessi 

hópur er einnig æskilegur fyrir náttúrutengda köfunarferðaþjónustu en Sævör ehf. þarf að 

þjónusta þennan hóp meira en hóp a með því að sjá þeim fyrir köfunargalla og búnaði. Þessir 

viðskiptavinir greiða fullt verð samkvæmt verðskrá Sævarar ehf. auk 2.500 kr. í leigu af 

búnaði. Þessir kafarar fá einnig 17% afslátt ef teknir eru fleiri köfunardagar. 

 Reyndir kafarar án þurrbúningareynslu – hópur c 

Reyndir kafarar án þurrbúningareynslu geta tilheyrt hópnum hér af ofan en hafa ekki 

kafað í þurrbúning fyrr. Þessir viðskiptavinir þurfa þurrbúningakennslu hjá fyrirtækinu og 

greiða fyrir hana 15.000 kr. og alltaf reyndan kafara með í köfuninni til að gæta að öryggi 

þeirra. Að öðru leiti falla þeir undir hóp a eða hóp b hér að ofan. 

 Þeir sem ekki flokkast í hina flokkana – hópur d 

Köfunarkennslunemendur eru allir sem vilja læra að kafa hvort sem eru byrjendur eða 

lengra komnir á því sviði. Þetta geta verið mjög misjafnir einstaklingar hvað köfunargetu og 

kunnáttu varðar. Þessir viðskiptavinir greiða fyrir þjónustuna skv. gjaldskrá Sævarar ehf. eftir 

því hvaða námskeið þeir taka. Að ná til þessa hóps er hægt í gegnum auglýsingar í dagblöðum 

t.d. með því að auglýsa prufuköfun í sundlaug, á vefmiðlum á borð við YouTube og Facebook 

en einnig með auglýsingum um sértilboð utan háannatíma. 

4.2.1 Náttúrutengd köfunarferðaþjónusta 

Hagstofa Íslands heldur utanum upplýsingar um fjölda gistinótta útlendinga hér á landi 

og má sjá greinilega fjölgun þeirra á milli ára. Þessar tölulegu upplýsingar verða notaðar hér á 

eftir til þess að leggja mat á fjölgun ferðamanna á Norðurlandi. 

Um 15 ár eru síðan tilvist strýtnanna varð kunn og ennþá styttra er síðan almenningur 

fór að hafa áhuga á þeim. Eftir að kynning á þeim í erlendum fjölmiðlum, ferðahandbókum 

(The Lonely Planet) og á netmiðlum á borð við YouTube hófst fór eftirspurn eftir 

köfunarferðum að strýtunum að aukast. Eftirspurn eftir náttúrutengdri köfunarferðaþjónusta 

hjá Sævöru ehf. hefur aukist töluvert frá því fyrirtækið reyndi fyrst fyrir sér á því sviði árið 

2009. Eftirspurnin var 65% meiri árið 2011 en árið 2010 og sé eftirspurnin eftir köfun borin 

saman við fjölda gistinátta útlendinga á Norðurlandi þá koma um 0,1% til þess að kafa hjá 

Sævöru ehf. árið 2011 á meðan 0,05% komu til að kafa árið 2010. Spár gera ráð fyrir að 

ferðamönnum til Íslands fjölgi um 8% á ári næstu árin (Ferðamálastofa, 2009) og því má gera 

ráð fyrir að köfurum fjölgi einnig. Sé horft á mismun á fjölda gistinótta á höfuðborgarsvæðinu 

og á Norðurlandi sýna tölur að einungis um 13% ferðamanna ferðast norður en þeim hefur 

verið að fjölga samkvæmt tölum frá Hagstofu Íslands. Þetta er vandamál sem landsbyggðin 

glímir við en með aukinni markaðssetningu á strýtunum getur farið svo að gistinóttum fjölgi 

vegna komu ferðamann norður sem koma með það eitt að markmiði að sjá strýturnar. 

4.2.2. Köfunarkennsla 

Siglingastofnun Íslands gefur út leiðbeiningar varðandi námskeið í áhugaköfun eða 

sportköfun á Íslandi. Professional Association of Diving Instructors eru stærstu alþjóðlegu 

sportköfunarsamtök í heiminum í dag með yfir 135.000 PADI köfunarkennara sem útskrifað 

hafa yfir 20.000.000 kafara (Professional Association of Diving Instructors, 2012). Ekki er 

kennt undir öðrum merkjum á Íslandi í dag en PADI þar sem Siglingastofnun samþykkir ekki 

önnur félög en það. Samkvæmt skrá Siglingastofnunar Íslands 3. maí 2012 eru 21 

einstaklingur á Íslandi með réttindi til að kenna áhugaköfun (Sigling, 2012). PADI hefur tekið 

saman tölur um hvað margir Íslendingar hafa lært köfun (sjá töflur í viðauka 3) og einnig 

hvað margir einstaklingar hafa lært köfun á Íslandi (sjá töflu í viðauka 3). Íslendingar sækja 

köfunarmenntun sína í rúmlega 90% tilfella til kennara sem hafa PADI kennsluréttindi á móti 

tæpum 10% sem sækja köfunarréttindi sín til annarra köfunarskóla (Professional Association 

of Diving Instructors, 2012). Íslendingar sem taka köfunarréttindi hefur fjölgað á síðustu árum 

og sýna tölur að frá árinu 2009 hafa um og yfir 100 einstaklingar tekið grunnköfunarréttindi á 

hverju ári á Íslandi sjá töflu í viðauka 3. 

Íslensk lög kveða á um að einstaklingar þurfa að vera orðnir 17 ára til þess að geta 

fengið köfunarréttindi á Íslandi (Lög um köfun nr. 31/1996). Til þess að fá aukin réttindi til 

köfunarkennslu svo sem Divemaster eða Open Water instructor þarf einstaklingurinn að vera 

orðinn 18 ára (Professional Association of Diving Instructors, e.d.). Alþjóðleg samtök 

sportkafara gera þá kröfu að allir sem ekki hafa réttindi til þess að kafa í þurrbúningi en hafa 

samt sem áður önnur köfunarréttindi ljúki námskeiði í köfun í þurrbúningi áður en þeir áætli 

sér að nota þannig búnað í köfun (Professional Association of Diving Instructors, 2010). 

Til þess að geta betur áttað sig á umfangi köfunarkennslu á Íslandi en einnig því hvar 

Íslendingar læra köfun var leitað til PADI eftir tölulegum upplýsingum. Horft er til þess hve 

margir íslendingar læra grunnköfun og í framhaldi af því hvar þeir læra að kafa. Einnig var 

athugað hve margir útlendingar læra grunnköfun á Íslandi (sjá viðauka 3). Þar á eftir var 

athugað hve margir Íslendingar ná sér í aukin köfunarréttindi og einnig athugað hvar þeir gera 

það. Hér var einnig kannaður fjöldi útlendinga sem ná sér í aukin köfunarréttindi á Íslandi (sjá 

viðauka 3). Aukin köfunarréttindi samanstanda af öllum öðrum köfunarréttindum en 

grunnköfunarréttindum. Með hliðsjón af þessum tölulegu upplýsingum verður leitast við að 

meta þörfina fyrir köfunarkennslu hjá köfunarskóla Sævarar ehf. á Hjalteyri. Ekki var stuðst 

við tölulegar upplýsingar frá öðrum samtökum en PADI þar sem þau eru einu samtökin sem 

Siglingastofnum samþykkir á Íslandi. Því má gera ráð fyrir að eftirfarandi upplýsingar séu um 

90% áreiðanlegar.  

Alls 1632 Íslendingar tóku grunnköfunarréttindi á árum 2005 til 2011 en ekki nema 

um 624 af þeim á Íslandi. Um og yfir 200 Íslendingar ná sér í grunnköfunarréttindi árlega, sjá 

töflu í viðauka 3. Árið 2011 er fyrsta árið sem Sævör ehf. er á þessum markaði og hefur 

fyrirtækið rúm 6% af markaðinum það ár. 

Íslendingar sem læra köfun erlendis velja flestir að læra í Tælandi en Hondúras, 

Kanaríeyjar, Spánn og Grikkland fylgja fast þar á eftir. Segja má að Íslendingar læri köfun út 

um allan heim, sjá töflu í viðauka 3. 

Erlendir ferðamenn taka í mismiklum mæli grunnkafararéttindi sín á Íslandi og á sl. 

sjö árum hafa 59 einstaklingar með erlent ríkisfang tekið þau hér á landi. Árið 2011 tóku sjö 

erlendir einstaklingar grunnkafararéttindi hjá Sævöru ehf. en alls 16 útlendingar tóku þau 

réttindi á Íslandi það ár, sjá töflu í viðauka 3. Köfunarþjónusta Sævarar ehf. er það ár með um 

44% af þeim markaði. 

Fjöldi kafara taka einnig ýmis aukin köfunarréttindi. Samkvæmt tölulegum gögnum 

frá PADI má einnig skipta þeim í kafara sem taka réttindi sín á Íslandi og Íslendinga sem taka 

aukin réttindi í útlöndum sjá töflu í viðauka 3. 

Alls 838 Íslendingar tóku aukin köfunarréttindi á árum 2005 til 2011 en ekki nema um 

380 af þeim á Íslandi. Árið 2011 tóku 47 Íslendingar aukin köfunarréttindi á Íslandi og 5 af 

þeim hjá köfunarþjónustu Sævarar ehf. sem hefur þá um 10% af þessum markaði það árið.  

Um og yfir helmingur þeirra Íslendinga sem ná sér í aukin köfunarréttindi fara erlendis 

til þess. Íslendingar fara aðallega til Tælands, Hondúras og Egyptalands til að ná sér í aukin 

köfunarréttindi eins og sjá töflu í viðauka 3. 

Erlendir ferðamenn taka einnig aukin köfunarréttindi á Íslandi og á sl. sjö árum hafa 

288 einstaklingar með erlent ríkisfang tekið hér aukin köfunarréttindi. Árið 2011 tóku 149 

útlendingar aukin köfunarréttindi á Íslandi og þar af eru sjö sem tóku þessi réttindi hjá 

köfunarþjónustu Sævarar ehf. (sjá viðauka 3). 

Gerður var samanburður á verði grunnköfunarnámskeiða í þeim löndum þar sem 

Íslendingar fara til að læra köfun.  

Tafla 2. 

Samanburður á verði grunnköfunarréttinda námskeiða í 4. löndum. 

Land Verð í kr.á OWD – 

blautbúningur 

Verð í kr. á OWD –

þurrbúningur 

Tæland 63.000 + 15.000 = 78.000  

Egyptaland 56.000 + 15.000 = 71.000 

Tenerife 63.500 + 15.000 = 78.500 

Ísland/ Sævör ehf.                     75.000 

Tölurnar eru fengnar á heimasíðum köfunarskólanna í löndunum Tælandi (Planet 

Scuba Tæland, 2012), í Egyptalandi (Poseidon Divers Dahab Egypt, 2012) og Tenerife 

(Tenerife Dive, e.d.). Á öllum þessum stöðum er kennt í blautbúningi og ef viðkomandi kafari 

vill síðar kafa á Íslandi þá kostar það um 15.000 kr. að taka þurrköfunarnámskeið. Að gefnum 

þessum forsendum má segja að mun ódýrara sé að taka köfunarnámskeið á Íslandi hvað 

verðlag varðar. Að ofangreindu má sjá að alltof margir Íslendingar læra köfun erlendis á móts 

við hvað margir læra hér heima. Markaðsáætlun Sævarar ehf. þarf að ganga út á að stækka 

nemandahóp sinn í köfunarkennslunni. Á flestum þeim stöðum sem Íslendingar læra köfun í 

útlöndum læra þeir að kafa í blautbúningi en sá búnaður hentar ekki í sjó og vötnum á Íslandi. 

Sýna þarf fram á hagkvæmni þess að læra köfun á Íslandi bæði hvað kostnað og gæði varðar. 

Síðan að benda fólki á að gott er að vera búin að læra köfun áður en haldið er af stað á vit 

neðansjávarævintýra hvar sem er í heiminum. 

4. 3. Greining á samvinnu- og samkeppnisumhverfi Sævarar ehf. 

Samstarf getur verið árangursríkt fyrir fyrirtæki sem starfa á samskonar sviði svo þau 

eigi meiri möguleika á að ná fram markmiðum sínum (Karl Friðriksson og Sævar Kristinsson, 

2005). Kosturinn við samvinnu fyrirtækja liggur meðal annars í margskonar sparnaði á 

sviðum svo sem tíma, fjárhags, þekkingarmiðlunar, hagnaðaraukningar, kostnaðarlækkunar 

ekki síður en í minni áhættu við að fara inn á nýjan markað (Picot, Reichwald og Wignad, 

2008). Sævör ehf. er í samvinnu við nokkur fyrirtæki með það fyrir augum að auka möguleika 

fyrirtækisins á að ná fram stefnumiðum sínum. Það á við um alla þessa samvinnu að 20% 

þóknun er tekin af hverjum viðskiptavini. 

Samvinna 

a. Dive.is 

Sportköfunarskóli Íslands (hér eftir dive.is) er staðsettur í Reykjavík og hefur Tobías 

Klose rekið hann síðan 2006. Fyrirtækið sérhæfir sig í köfunartengdri ferðaþjónustu ásamt 

kennslu í köfun. Dive.is er eitt stærsta köfunarþjónustufyrirtækið á Íslandi í dag og býður 

aðallega upp á ferðir í Silfru á Þingvöllum ásamt lengri köfunarferðum um Ísland fyrir hópa 

sem meðal annars fela í sér ferðir á strýturnar í Eyjafirði. Dive.is hefur markaðssett fyrirtækið 

vel í þýskumælandi löndum en Klose er frá Þýskalandi og stærsti viðskiphópur dive.is sem 

kemur til þess að kafa að strýtunum er þaðan. Dive.is hefur átt þátt í því að fá erlendar 

sjónvarpsstöðvar og starfsmenn erlendra köfunartímarita til Íslands sem kynnt hafa strýturnar 

í heimalöndum sínum og á netmiðlum (Dive.is, 2012). Samstarf í ferðaþjónustu er góð leið 

fyrir fyrirtæki til að koma sér á framfæri en einnig er samstarf lítilla fyrirtækja leið til að ná 

fram stærðarhagkvæmni (Karl Friðriksson og Sævar Kristinsson, 2012). Sævör ehf. nýtur 

góðs af samvinna fyrirtækjanna vegna góðra tengsla dive.is í þýskumælandi löndum og þeim 

fjölda viðskiptavina sem dive.is kemur með til þess að kafa að strýtunum. Samvinnan felur 

meðal annars í sér að Sævör ehf. leggur til aðstöðu á Hjalteyri fyrir hópa dive.is ásamt 

bátsferðum að strýtunum, með eða án kafara. Dive. is rekur köfunarskóla og verslun og eru 

fyrirtækin í samvinnu með innkaup er varða köfunarferðaþjónustuna en einnig varðandi gögn 

er varða köfunarkennsluna og ná þannig fram stærðarhagkvæmni. Viðskiptavinir dive.is njóta 

góðs af þeirri þekkingu sem starfsmenn Sævarar ehf. hafa á strýtunum, veðri og ástandi 

sjávarins í kringum þær. Dive.is leggur ekki í neina aukna áhættu né aukinn kostnað með því 

að fara inn á þennan markað sem strýturnar í Eyjafirði eru. Hagnaður Sævarar ehf. af 

samstarfinu eru tryggar tekjur af reglulegum komum hópa frá dive.is að strýtunum. Ætla má 

að auglýsingagildi þessara ferða sé töluvert þar sem viðskiptavinir dive.is taka með sér 

veggspjöld, nafnspjöld og ánægjulega upplifun af samskiptum sínum við starfsmenn Sævarar 

ehf.. Fyrirtæki sem þessi má í raun segja að séu í því sem kallað er samstarfskeppni 

(cocompetition) þar sem bæði hefðu meira út úr viðskiptavininum ef þeir væru einir um 

hituna. Þau er því í raun í samkeppni um leið og þau eru í samvinnu (Karl Friðriksson og 

Sævar Kristinsson, 2012). Þessi samvinna nú eykur möguleika beggja fyrirtækjanna og 

hjálpar þeim báðum að ná fram markmiðum sínum í sambandi við að auka þjónustu 

fyrirtækisins við viðskiptavini sína. Samvinna fyrirtækjanna liggur sem fyrr segir 

hvorttveggja í náttúrutengdri köfunarferðaþjónustu og í köfunarkennslunni. 

b. Arctic Adventures  

Arctic Adventures sérhæfir sig í umhverfisvænni jaðarsports ferðaþjónustu á Íslandi. 

Fyrirtækið býður viðskiptavinum sínum meðal annars upp á köfunarferðir að strýtunum í 

Eyjafirði og sér Sævör ehf. alfarið um að sinna viðskiptavinum þess í Eyjafirði. 

(Arctic Adventures, 2012). Samvinna þessara fyrirtækja felur í sér að Arctic 

Adventures getur aukið úrval þjónustuflokka fyrir viðskiptavini sína. Fyrir Sævöru ehf. felur 

þetta samstarf í sér fleiri viðskiptavini í gegnum kynningu Arctic Adventures á köfunarferðum 

sem Sævör ehf. býður upp á og hjálpar þannig fyrirtækinu að koma sér á framfæri.  

c. Sportferðir ehf.  

Sportferðir sem hafa aðsetur í Kálfsskinni á Árskógsströnd í Eyjafirði sérhæfa sig í 

skipuleggja ferðir fyrir einstaklinga og hópa hvað varðar ýmsa afþreyingu og er köfun þar á 

meðal (Sportferðir, 2012). Samvinna þessara tveggja fyrirtækja felur í sér að samnýta búnað 

fyrirtækjanna svo sem bát og bíla. Sportferðir auka úrval þjónustuflokka til sinna 

viðskiptavina með því að auglýsa köfun á vefsíðu sinni en beina síðan fyrirspurnum um köfun 

til Sævarar ehf.. 

d. Saga Travel  

Saga Travel hefur aðsetur á Akureyri og býður upp á alla almenna 

ferðaskrifstofuþjónustu ásamt skipulögðum ferðum. Samstarf Sævarar ehf. og Saga Travel er 

að ferðaskrifstofan beinir fyrirspurnum um köfun og köfunarferðir beint til 

köfunarþjónustunnar. Saga Travel auglýsir Sævöru ehf. á sínu markaðssvæði. 

e. Upplýsingamiðstöð ferðamanna á Akureyri  

Upplýsingamiðstöð ferðamanna á Akureyri er  staðsett í Menningarhúsinu Hofi og 

beinir fyrirspurnum um köfun og köfunarferðir beint til köfunarþjónustunnar. 

Upplýsingamiðstöðin auglýsir köfun á vef sínum www.nordurland.is og þar má sjá 

upplýsingar um köfunarþjónustu Sævarar ehf. undir vörumerkinu strytan dive center. 

 

Samkeppnisumhverfið 

Samkeppnislög nr. 44/2005 hafa það að markmiði að efla virka samkeppni í 

viðskiptum og vinna þannig að því að ná fram hagkvæmni í nýtingu á framleiðsluþáttum 

þjóðfélagsins. Kafli 2.3.1. í Auðlindaskýrslu 2000, sem gefin er út af Forsætisráðuneytinu, 

fjallar um eignarréttindi til að leysa vanda ofnýtingar og mengunar. Þar segir að opinberir 

aðilar geti leigt auðlindir sem þeir ráða yfir til einkaaðila með kjörum sem hvetja til 

hagkvæmar nýtingar auðlindarinnar. Skýrslan greinir einnig frá þeim vanda sem fylgt getur 

stjórn auðlinda þar sem frjáls aðgangur er en jafnframt að leysa megi hann með því að úthluta 

afnotarétti til tiltekinna einstaklinga eða fyrirtækja (Jóhannes Nordal, Eiríkur Tómasson, Ari 

Edwald, Lúðvík Bergvinsson, Margrét Frímannsdóttir, Guðjón Hjörleifsson, Ragnar Árnason, 

Svanfríður Jónasdóttir, Styrmir Gunnarsson, 2000). Strýturnar í Eyjafirði heyra undir 

Umhverfisstofnun en eru innan hreppsmarka sveitafélaganna Grýtubakkahrepps 

(Ystuvíkurstrýturnar) og Hörgársveitar (Arnarnesstrýturnar). Lög um náttúruvernd nr. 

44/1999 hafa það að markmiði að stuðla að samskiptum manns og umhverfis þannig að 

hvorki spillist líf eða land né mengist sjór, vatn eða andrúmsloft. Í 8.c. mgr. 3. gr. þessara laga 

merkir náttúruverndarsvæði meðal annars friðlýst svæði þar á meðal náttúruvætti en einnig 

afmörkuð svæði á landi og sjó sem njóta verndar samkvæmt öðrum lögum vegna náttúru eða 

landslags. Lögin eiga jafnframt að auðvelda umgengni og kynni þjóðarinnar af náttúru 

landsins og menningarminjum og stuðla að vernd. Eins og áður hefur komið fram þá er 

samningur í undirbúningi á milli Umhverfisstofnunar og Sævarar ehf. um formlega umsjón 

fyrirtækisins með hverastrýtunum í Eyjafirði. Sá samningur felur meðal annars í sér að 

fyrirtækið auðveldi umgengni um strýturnar með lagningu bóla við þær sem baujur eru festar 

á og sjái um hreinsun umhverfisins á og við þær. Ekki eru dæmi þess á Íslandi að einkaréttur 

fylgi umsjón á friðlýstum svæðum en fyrirmyndin að því að Sævör sæki um einkaleyfi á 

ferðum að strýtunum er fengin frá Suður - Frakklandi þar sem umsjónarmaður Aguzou 

hellanna hefur einn leyfi til að sýna hellana gegn gjaldi. 

Fyrir nokkrum árum var Silfra á Þingvöllum lítt kunn og hóflega margir einstaklingar 

komu þangað til að kafa. Ásóknin í Silfru hefur aukist mikið á sl. árum og nú er svo komið að 

átroðningur í og við hana er mun meiri en æskilegt getur talist. Þingvallanefnd hefur af 

þessum sökum samþykkt að takmarka fjölda kafara í Silfru þannig að ekki megi vera fleiri en 

11 manns í gjánni á sama tíma vegna öryggis kafaranna og til þess að minnka álag á gróður og 

umhverfi Silfru (Þingvellir þjóðgarður, 2012). 

Vitneskjan um tilurð strýtnanna í Eyjafirði er ekki löng og mun styttri en vitneskjan 

um Silfru á Þingvöllum. Í ljósi sögu Silfru um ásóknina í að kafa þar þarf Sævör ehf. að sækja 

fast að fá einkaleyfi á ferðum með kafara að strýtunum. Eigendur Sævarar ehf. eiga að fara 

fram á það í ljósi þeirra laga og reglugerða sem greint er frá í kafla 3.8.5. Strýturnar og 

vistkerfið í kringum þær er einstakt og ekki síður merkilega en Silfra á Þingvöllum. Eingöngu 

eru fjögur ár síðan farið var að fara með kafara á strýturnar og markaðssetning á þeim rétt að 

hefjast. Með markvissri markaðssetningu strýtnanna og í ljósi köfunarsögu Silfru má gera ráð 

fyrir að aðsóknin í að kafa að strýtunum eigi ennþá eftir að aukast töluvert. 

 

Samkeppni 

Samkeppnisumhverfi fyrirtækja í þjónustugeiranum er flokkað í þrjá flokka og sá 

fyrsti fjallar um hve auðvelt það er fyrir aðra eða önnur fyrirtæki að koma inn á markaðinn og 

að sama skapi hve auðvelt það er fyrir samkeppnisaðila að fara í fótspor fyrirtækja sem eru 

fyrir á markaðinum (Fitzsimmons og Fitzsimmons,2008). Þetta hvorutveggja er í raun mjög 

auðvelt fyrir einstaklinga og fyrirtæki að gera hvað varðar ferðir með kafara að strýtunum. 

Hver sá aðili sem hefur yfir að ráða báti og búnaði til að flytja kafarana að strýtunum getur 

gert það. EB hefur séð til þess að alltaf sé ból (legufæri) á stóru strýtunni og einnig á einni 

strýtu á Arnarnesnöfunum þannig að viðkomandi þyrfti ekki einu sinni að hafa fyrir því að 

finna út staðsetningu þeirra. Það er meðal annars af þessum sökum sem Sævör ehf. þarf að 

leita eftir því að fá einkaleyfi á ferðum á strýturnar. Sævör ehf. hefur það forskot fyrst og 

fremst að EB fann stóru strýtuna, hann vann að því að fá þær friðaðar og hann hefur einn 

kafara verið í samstarfi við vísindamenn sem stundað hafa rannsóknir á strýtunum og lífríki 

þeirra. Á þetta forskot á Sævör ehf. að leggja aðaláherslu á í markaðssetningu sinni. 

Sævör ehf. er ekki eitt um að bjóða upp á ferðir að strýtunum eins og sjá má í 

kaflanum um samvinnu hér að framan. Hinsvegar er Sævör ehf. eina fyrirtækið í Eyjafirði í 

dag sem er sjálfbært um að geta sinnt náttúrutengdri köfunarþjónustu að strýtunum. 

Einstaklingar og fyrirtæki sem staðsett eru í Reykjavík bjóða viðskiptavinum sínum upp á 

ferðir að strýtunum á vefsíðum sínum. Gísli Arnar Guðmundsson heldur úti heimasíðu – Dive 

The North hefur einnig verið að bjóða ferðir með kafara að strýtunum ásamt félaga sínum 

Erlendi Guðmundssyni. Gísli hefur leitað til eiganda Sævarar ehf. um samvinnu og hefur nú 

boðið honum að kaupa af sér heimasíðuna og allan sinn köfunarbúnað. 

Félagi Gísla, Erlendur Guðmundsson hefur fylgt í kjölfar nafna síns Bogasonar nú um 

nokkurt skeið. Hann heldur úti vefsíðu undir nafni „Iceland Arctic Diving“ þar sem hann 

býður ferðir að strýtunum og öðrum köfunarstöðum á markaðssvæði Sævarar ehf.. Hann hefur 

einnig fengið inni í gömlu síldaverksmiðjunni á Hjalteyri og hefur til umráða fjögra manna 

harðbotna slöngubát. Hann hefur atvinnukafararéttindi en engin köfunarkennsluréttindi sem 

þarf til þess að geta sinnt þeim hópi ferðamanna sem ekki hafa réttindi til þess að kafa í 

þurrbúning.  

Eins og fram hefur komið hafa tuttugu og einn kafari á Íslandi leyfi til þess að kenna 

köfun samkvæmt tölum frá Siglingastofnun (Sigling, 2012). Samkvæmt samantekt Jónínu 

Ólafsdóttir (2010) eru köfunarskólar á Íslandi aðallega þrír og eru þeir allir staðsettir í 

Reykjavík. Þessir skólar eru Dive.is (Tóbías Klose), Scuba Iceland (Finnbjörn Ragnar 

Finnbjörnsson) og Kafarinn (Héðinn Ólafsson) og byggja þeir allir einnig þjónustu sína á 

náttúrutengdri köfunarferðaþjónustu. IsDive.is er samstarfsverkefni nokkurra fyrirtækja í 

Vestmannaeyjum sem áætlar að efla köfun og ferðaþjónustu þar (Isdive, e.d.). 

Samkeppnishæf þjónustustefna felur í sér að hafa forystu, einstakt vörumerki, góða 

aðstöðu og gott orð á sér fyrir góða þjónustu og einbeitingu í að þjónusta markhópinn eins vel 

og hægt er með því að koma á móts við þarfir hans (Fitzsimmons og Fitzsimmons, 2008). 

Þjónustustefna Sævarar ehf. felur alla þessa þætti í sér og þarf fyrirtækið að notfæra sér þessa 

þætti í markaðssetningu sinni. 

Þó svo að hér að framan hafi verið fjallað aðgreint um náttúrutengda 

köfunarferðaþjónustu og köfunarskóla Sævarar ehf. er margt sem þessir tveir þættir innan 

fyrirtækisins geta samnýtt. Markaðssetning köfunarferðaþjónustunnar gengur út á að gera 

fyrirtækið og þjónustu þess enn sýnilegri á markaðinum en það hefur verið til þessa. Hún 

byggir einnig á að þróa þjónustu Sævarar ehf. með því að taka mið af þörfum viðskiptavina 

sinna hverju sinni og skapa þannig fyrirtækinu gott nafn. Samþætting þjónustunnar gerir ráð 

fyrir að tengja saman köfunarkennslu- og köfunarferðaþjónustuþáttinn. Sævör ehf. getur 

einnig samnýtt allan köfunarbúnaðinn, aðstöðuna og bátana fyrir alla þætti þjónustunnar sem 

fyrirtækið býður viðskiptavinum sínum upp á.   

5 Markaðssetning og sala 

Í þessum kafla er fjallað um markaðsstefnu Sævarar ehf. og verðlagningu 

þjónustunnar. Greint er frá kynningar- og auglýsingarmálum fyrirtækisins og söluáætlun. 

5.1. Markaðsstefna 

Markaðssetning Sævarar ehf. beinist að markhópum fyrirtækisins á öllum sviðum 

starfsemi þess. Þar sem þessi viðskiptaáætlun snýr eingöngu að náttúrutengdri 

köfunarferðaþjónustu og köfunarkennslu en ekki atvinnuköfuninni mun markaðssetning 

Sævarar ehf. eingöngu fjalla um þá þjónustu hér á eftir. Meginsöluvara fyrirtækisins eru ferðir 

með kafara að strýtunum í Eyjafirði. Hvað náttúrutengda köfunarferðaþjónustu varðar á 

markaðssetning fyrirtækisins að beinast fyrst og fremst að því að ná til kafara með reynslu í 

köfun (sjá greiningu á markhóp í kafla 4.2). Markaðssetning köfunarkennslu innan 

fyrirtækisins beinist að öllum þeim einstaklingum sem áhuga hafa á að kafa og læra það. Eins 

og sjá má í kafla 4.2.2 þá fara margir erlendis til að læra köfun hvort sem það er til að fá 

grunnköfunarréttindi eða aukin köfunarréttindi. Markaðssetning Sævarar ehf. á að beinast að 

því að vekja athygli væntanlegra kafara á að læra köfun á Íslandi, hjá Sævöru ehf., þar sem 

það er hvorttveggja ódýrara og kennslan miðuð að íslenskum aðstæðum. Sævör ehf. á einnig 

að nýta sér þá sérstöðu sína í markaðssetningu köfunarkennslunnar að nemendur kafi alltaf að 

Arnarnesstrýtunum og einnig strax í lok grunnköfunarnámskeiðsins. Kafara sem hafa reynslu 

í köfun er helst að finna í köfunarmiðstöðum og köfunarklúbbum víðsvegar um heiminn. 

Eigendur Sævarar ehf. þurfa nú að vinna að því að koma auglýsingum og kynningu á 

strýtunum og fyrirtækinu til þeirra. Mælt er með að eigendur Sævarar ehf. komi á samstarfi 

við fyrirtæki á Akureyri við að útbúa heildarpakka fyrir viðskiptavini haust, vetur og vor þar 

sem allt er innifalið. 

 Icelandair hótel – veiti tilboð af ferðum og gistingu. 

 Höldur bílaleiga – sæi um að veita hagstæð kjör af bílaleigu. 

 Sævör ehf. – sæi um tilboð á köfunarkennslu og köfunarferðum. 

Öll markaðssetning og kynning á köfunarþjónustunni á því að grundvallast á þeirri 

sérstöðu sem nálægð fyrirtækisins við strýturnar er. Jafnframt á að beita aðaleiganda 

fyrirtækisins í markaðsstarfinu samkvæmt stefnumótun þess, þar sem hann kafaði fyrstur 

manna á þær og fann Ystuvíkurstrýtuna og er þetta hvorutveggja aðal styrkleikar 

fyrirtækisins. 

Markaðsáætlun fyrir köfunarkennsluna felur einnig í sér að gera köfunarskóla Sævarar 

ehf. sýnilegri á markaðssvæðinu: 

 Að setja auglýsingaskilti á áberandi stöðum t.d. við Höfnersbryggju á 

Akureyri. 

 Að nýta þá fjölmiðla sem eru á Norðurlandi eystra svo sem RÚV. Stöð2, N4 

sjónvarpsstöð, Akureyri vikublað – Norðurland og Dagskránna. 

 Að bjóða upp á að prófa að kafa í sundlaugum á svæðinu. 

 Að benda sjómönnum og öðrum á að stéttarfélögin taka þátt í kostnaði við 

köfunarnámskeið. 

Tækifærin liggja í því að auglýsa fyrirtækið og starfsemi þess þar sem vörumerki þess 

er frekar óþekkt en einnig að greina frá hverjum þjónustan er ætluð. Þar á eftir þarf að koma á 

framfæri gæðum þjónustunnar og hvað hún stendur fyrir svo markhópurinn velji þjónustu 

fyrirtækisins fram yfir þjónustu samkeppnisaðila (Guðmundur A. Guðmundsson og Kristján 

M. Hauksson, 2009). 

5.2. Verðlagning 

Hjá flestum fyrirtækjum móta kostnaður, eftirspurn og samkeppni verðákvörðun þeirra 

þó fleiri þættir hafi þar einnig áhrif (Eyþóri Ingi Jónsson, 1998). Stefnumótun Sævarar ehf. er 

sá þáttur sem einnig hefur áhrif á verðlagningu þjónustunnar. Fastur kostnaður fyrirtækisins 

felur í sér húsaleigu, tryggingar, síma- og tölvukostnað á ársgrundvelli og laun Erlendar og 

sumarstarfsmanns samkvæmt rekstraráætlun (viðauki 6). Breytilegi kostnaðurinn sem er 

aðallega verktakalaun og bensínkostnaður á bíl og báta fellur ekki til þegar engir 

viðskiptavinir eru. Stefna Sævarar ehf. miðar einnig að því að vera samkeppnishæft á 

markaðinum miðað við veitta þjónustu þar sem sambærileg þjónusta er alltaf á sambærilegu 

verði (Eyþóri Ingi Jónsson,1998). Því má gera ráð fyrir að einstaklingar og fyrirtæki sem fara 

inn á þann markað sem Sævör ehf. starfar á verði oftast með mjög svipaða verðlagningu á 

þjónustu sinni. Verðskrá fyrir köfunarkennsluna, sem sjá má í viðauka 5, byggir á kostnaði 

við kennsluna, ferðum til og frá kennslustað (Akureyri – Hjalteyri – Akureyri), bókakostnaði 

og kostnaði við útgáfu skírteina. 

5.3. Kynningar- og auglýsingamál 

Náttúrutengd köfunarferðaþjónusta byggir, sem fyrr segir, á þeirri sérstöðu sem 

hverastrýturnar hafa á heimsmælikvarða og mun markaðssetning og kynning á þjónustu 

Sævarar ehf. grundvallast á þeirri staðreynd. Boðskapur fyrirtækja verður að vera í samræmi 

við þann markað sem það ætlar að starfa á (Eyþór Ívar Jónsson, 1998). Þar sem aðal 

köfunarstaður fyrirtækisins með kafara eru strýturnar í Eyjafirði og stefna fyrirtækisins að 

þróa hvorttveggja náttúrutengda köfunarferðaþjónustu og köfunarkennslu innan fyrirtækisins 

þarf boðskapurinn að vera í samræmi við það. „Kafið að strýtunum - upphaf lífs á jörðinni“ 

(„Dive strytan – the beginning of live on earth“) má segja að útskýri vel þau skilaboð sem 

fyrirtækið vill miðla til viðskiptavina sinna.  

Öll markaðssetning og kynning á þjónustu Sævarar ehf. á að taka mið af stefnumótun 

fyrirtækisins með áherslu á að þann boðskap sem fyrirtækið vill skila til viðskiptavinna sinna. 

Áður hefur verið fjallað um þær leiðir sem eigendur Sævarar ehf. ættu að fara til þess 

að leitast við að stýra álaginu, með tilboðum, í köfunarnámskeið og köfunarferðir utan 

háannatíma köfunarferðaþjónustunnar. 

5.4 Söluáætlun 

Tafla 3. 

Söluáætlun Sævarar ehf. árin 2013 til 2015 

 2012 2013 2014 2015 

Köfunardagar á strýturnar 130 230 330 430 

Þurrbúningakennsla 30 53 76 99 

Grunnköfunarkennsla OWD 14 22 33 50 

Önnur köfunarkennsla 7 12 17 25 

 

Stefna Sævarar ehf. miðar að því að fjölga um 100 köfunardaga á ári innan 

fyrirtækisins frá ári til árs til ársins 2015 og að aukningin í þurrbúningakennslu verði allt að 

23% af fjölda köfunardaga hvert ár. Stefnt er að 50% aukningu í grunnköfunarkennslu og að 

aukning kennslu í auknum köfunarréttindum verði allt að helmingur á við þá sem taka 

grunnnámskeið. Sævör ehf. þarf því að nota skilvirkar leiðir til þess að vekja athygli neytenda 

á þjónustu fyrirtækisins. Samkvæmt tölulegum gögnum frá Hagstofu Íslands leitar fólk á 

aldrinum 16 til 54 ára í um 88% tilfella af upplýsingum á leitarvélum á netinu þegar það 

íhugar kaup á vöru eða þjónustu (Árni F. Sigurðsson, 2011). Bent er á að til þess að ná árangri 

með auglýsingum á leitarvélum á borð við Google, þarf að huga vel að textanum í 

auglýsingunni og leitarorðunum. Einnig er bent á leiðir til þess að finna réttu leitarorðin og að 

niðurstöður rannsókna sýni að fleiri en 60% notenda noti tvö til þrjú orð við leit. Hvatt er til 

þess að vanda vel til verksins í byrjun og síðan að aðlaga leitarorðin og auglýsingarnar með 

tilliti til árangurs (Guðmundur A. Guðmundsson og Kristján M. Hauksson, 2009). Sævör ehf. 

á að nýta sér þessar niðurstöður við markaðssetningu þjónustu sinnar. Sævör ehf. heldur úti 

vefsíðu (www.strytan.is) sem hefur að geyma upplýsingar um fyrirtækið, köfunarferðir og 

köfunarkennslu en samkvæmt tölulegum gögnum frá Hagstofu Íslands þá er leitað eftir 

upplýsingum á ferðaþjónustuvefjum í yfir 56% tilfella (Árni F. Sigurðsson, 2011). Þar sem 

svo stór hópur byrjar að leita að upplýsingum um þjónustu á netinu er mikilvægt fyrir 

fyrirtæki að fjárfesta í sýnileika sem má gera með því að kaupa beiðni um að vera fyrstur að 

birtast við leit. 

Því er spáð að árið 2013 verði myndbönd um 91% af gagnaflutningi á netinu 

(Guðmundur A. Guðmundsson og Kristján M. Hauksson, 2009). Fyrirtæki á borð við Sævöru 

ehf. á að nýta sér myndbandasíður á borð við YouTube.com og birta þar áhugaverð myndefni 

af starfsemi fyrirtækisins. Áhorfstölur á YouTube.com sjáist við myndbandið sjálft svo 

auðvelt er að fylgjast með hvað margir sjá það þar. Mælt er með því að myndefni sé sett inn á 

myndbandssíður en samfélagsvefir á borð við Facebook.com eru notaðir til að dreifa efninu 

og láta fólk vita af því (Guðmundur A. Guðmundsson og Kristján M. Hauksson, 2009). 

Sævör ehf. þarf að prófa sig áfram með notkun á samskiptaformum og í framhaldinu 

að mæla árangurinn af þeim en það er hægt að gera með forritum eins og NPS (Net Promoter 

Score). Miklu máli skiptir að fyrirtækið standi við gefin loforð gagnvart viðskiptavinum 

sínum þar sem neytendur eru í auknum mæli farnir að deila skoðunum sínum á þjónustu og 

vörum á bloggum og spjallborðum (Guðmundur A. Guðmundsson og Kristján M. Hauksson, 

2009). Stefna Sævarar ehf. er að veita afburðaþjónustu til viðskiptavina fyrirtækisins og vinna 

þannig markvist að því að stuðla að jákvæðri ímynd þess meðal viðskiptavina sinna. 

Markaðsstarf fyrirtækisins þarf að taka mið af stefnu þess og vinna að því að ávinna sér 

ákveðinn sess á sviði köfunarferða að strýtunum. Það má meðal annars gera með því að veita 

góða þjónustu og leitast þannig við að forðast slæmt umtal því búast má við því að það fari 

eins hratt um netheiminn og gott umtal. Góð þjónusta gefur af sér ánægða viðskiptavini sem 

er mikilvægur hluti af markaðsstarfi fyrirtækja þar sem að 49% fólks ráðfærir sig við fyrrum 

viðskiptavini þegar það leitar að þjónustuaðila (Guðmundur A. Guðmundsson og Kristján M. 

Hauksson, 2009).  

6 Starfsfólk og skipulag 

Eftirfarandi kafli fjallar um það hvernig Sævör ehf. skipuleggur starfsemi sína og 

hvaða hæfniskröfur fyrirtækið gerir til starfsfólksins. 

6.1. Skipulag starfseminnar 

Hlutverk Sævarar ehf. er í fyrsta lagi að sinna náttúrutengdri köfunarferðaþjónustu og 

veita framúrskarandi þjónustu við viðskiptavini sína með hagsmuni þeirra og öryggi að 

leiðarljósi. Starfssemi fyrirtækisins einkennist enn sem komið er af árstíðabundinni sveiflu 

hvað vinnuálag á starfsmenn snertir. Eins og greinir frá í kafla 3.1 er EB eini fasti starfsmaður 

fyrirtækisins á ársgrundvelli. Starfsemin skiptist í náttúrutengda köfunarferðaþjónustu sem 

nær yfir sumarmánuðina en þá er háannartími innan fyrirtækisins. Yfir háannatímann er þörf á 

föstum starfsmanni sem sinnir viðskiptavinum í landi samhliða því að fara með kafara á 

strýturnar. Skipulag starfseminnar þarf að gera ráð fyrir svigrúmi til að mæta breytilegri þörf 

og því hefur verið samið við reyndan kafara sem tekur að sér vinnu sem verktaki og getur 

komið til starfa hjá Sævöru ehf. þegar þörf er á. EB gegnir einnig atvinnuköfun og þarf oft að 

geta kallað inn starfsmann með litlum fyrirvara til að hlaupa í skarðið fyrir sig.  

Í öðru lagi er hlutverk Sævarar ehf. að sinna köfunarkennslu og sinnir EB kennslunni 

eingöngu. Fjöldi viðskiptavina á köfunarnámskeiði miðast við leyfilegan fjölda einstaklinga á 

köfunarkennara. Leitast verður við að stýra aðsókn í köfunarkennsluna eins og greint var frá í 

5 kafla með tilboðum á haust-, vetrar- og vormánuði. 

6.2. Hæfniskröfur starfsfólks 

Í samkeppnisumhverfi nútímans leggja fyrirtæki sífellt meiri áherslu á gæði þjónustu 

og vöru með því að reyna að bæta afköst og vinnu starfsmanna sinna. Þetta á ekki síst við í 

þjónustugeiranum þar sem starfsmenn gegna lykilhlutverki í því að viðskiptavinurinn sé 

ánægður með þjónustuna og haldi frekar tryggð við fyrirtækið (Stamper og Dyne, 2003).  

Markmið Sævarar ehf. er að hafa yfir að ráða afkastamiklu og ábyrgu starfsfólki sem 

leggur metnað sinn í að uppfylla þarfir viðskiptavina fyrirtækisins. Starfsmenn Sævarar ehf. 

þurfa að vera reiðubúnir að vinna samkvæmt gildum fyrirtækisins og stuðla með því að auknu 

öryggi sínu og viðskiptavina fyrirtækisins. Markmiðið er ávallt að fá hæfasta fólkið en það 

þarf að búa yfir ríki þjónustulund, þekkingu á öryggismálum og þörfum kafara. Allir 

starfsmenn fyrirtækisins þurfa að hafa köfunarréttindi þar sem þjónustan við kafara byggir á 

því að aðstoða viðskiptavini við köfunarútbúnaðinn. 

7 Rekstrar- og fjárhagsáætlun 

Í þessum kafla verður greint frá efnahagsreikningi Sævarar ehf. í upphafi reksturs 

ársins 2012 og rekstraráætlun fyrirtækisins fyrir árin 2013 til 2015 gerð skil. 

Núllpunktsgreining er skoðuð. Fjallað verður um áætlaður efnahag fyrirtækisins út frá 

efnahagsreikningi áranna 2013 til 2015 og í lokin greint frá sjóðstreymisáætlun. 

7.1. Efnahagsreikningur í upphafi reksturs 

Tafla 4. 

Efnahagsreikningur Sævarar ehf. 1/1 2012. 

Efnahagsreikningur 1/1 2012 

Fastafjármunir  

Bátur A 400.000 

Bátur B 2.000.000 

Búnaður 3.716.600 

Samtals fasta fjármunir 6.116.600 

Veltufjármunir  

Handbært fé 0 

Eignir samtals 6.116.600 

Skuldir og eigið fé  

Eigið fé + framlag 6.116.600 

Skuldir 0 

Skuldir og EF samtals 6.116.600 

 

Sævör ehf. var skráð sem einkahlutafélag árið 2005 og sinnti fyrirtækið eingöngu 

atvinnuköfun í upphafi. Þar sem þessi viðskiptaáætlun fjallar eingöngu um náttúrutengda 

köfunarferðaþjónustu og köfunarkennslu innan fyrirtækisins verður sá hluti tekinn aðskilinn 

út úr rekstrinum og honum gerð skil hér á eftir. 

Lágmarks hlutafé í einkahlutafélögum er kr. 500.000 samkvæmt lögum um 

einkahlutafélög nr. 138/1994. Þar sem þessi rekstraráætlun tekur eingöngu til tveggja af 

þremur þjónustuflokkum Sævarar ehf. verður sú upphæð ekki sett inn í þennan 

efnahagsreikning né rekstraráætlunina hér á eftir. Tafla 4 hér að ofan sýnir efnahag 

fyrirtækisins 1/1 2012 en það er sá tímapunktur sem eigendur fyrirtækisins ákváðu að færa út 

kvíarnar og gera náttúrutengda köfunarferðaþjónustu og köfunarkennslu að nýjum 

þjónustuþáttum innan þess. Rekstraráætlunin ársins 2013 verður byggð á rekstrarreynslu 

fyrirtækisins ársins 2012. Þar má sjá að framlag eigenda er búnaður og bátar að verðmæti kr. 

6.116.600, handbært fé er ekkert né heldur skuldir. 

7.2 Rekstraráætlun 

Tafla 5. Rekstraráætlun Sævarar ehf. árin 2013 til 1015. 

Rekstraráætlun 2013 til 2015 2013 2014 2015 

Tekjur    

Köfunarkennsla    

                      Open Water 1.650.000 2.415.000 3.750.000 

                      Advance/rescue 540.000 765.000 1.125.000 

                      Spesiality 765.000 1.140.000 1.485.000 

Köfun með ferðamenn 6.900.000 10.025.000 12.900.000 

Ferðir með Dive.is 1.210.000 1.210.000 1.210.000 

Vaxtatekjur 72.249 131.791 243.856 

                             Tekjur samtals 11.137.249 15.555.000 20.494.832 

Gjöld    

Bensín- /aksturskostnaður 535.000 802.600 1.213.630 

Tryggingar 324.000 356.400 392.040 

Húsaleiga 360.000 396.000 435.600 

Síma- og tölvukostnaður 303.600 333.960 333.973 

Launakostnaður EB 2.400.000 3.200.000 3.200.000 

Laun  og launatengd gjöld 1.515.900 1.796.290  1.902.319 

Auglýsinga- og markaðskost. 543.440 597.784 657.562 

Laun vegna verktöku 630.000 693.000 2.079.000 

Ófyrirséð gjöld 348.000 860.000 900.000 

Afskriftir 65.579 105.621 120.224 

                               Gjöld samtals 7.025.519 9.141.655 11.234.348 

Rekstrarafgangur  3.478.006 5.491.767 8.025.638 

Fjármagnsliðir 695.601 1.098.353 1.605.128 

Hagnaður / (tap) 2.782.405 4.393.413 6.420.511 

Rekstraráætlunin byggir á þeim forsendum sem greinir frá í stefnu fyrirtækisins og 

þeirri stuttu reynslu sem fyrirtækið hefur af rekstri náttúrtengdrar köfunarferðaþjónustu og 

köfunarkennslu. Á næstu þremur árum er gert ráð fyrir aukningu köfunardaga um 100 á ári, 

aukningin í grunnköfunarkennslu um 50% á ári, aukningu í framhaldsköfunarkennslu um allt 

að helming af grunnköfunarkennslunni. Þurrbúningakennslan er áætluð allt að 23% af 

heildarfjölda köfunardaga en það er hlutfall þeirra sem tóku þurrbúningaréttindi á móti 

köfunardögum árið 2012 hjá fyrirtækinu. 

Bátar fyrirtækisins svo og búnaður teljast til varanlega rekstrarfjármuna og er áætlaður 

endingartími þeirra talinn vera tíu ár að teknu tilliti til úreldingar þeirra og slits. 

Söluáætlun gerir því ráð fyrir kr. 11.137.249 í tekjur á árinu 2013, kr. 15.555.000 árið 

2014 og kr. 20.494.832 árið 2015. Ekki er gert ráð fyrir hækkun á verðskrá fyrirtækisins frá 

árinu 2012 hvað varðar köfunarkennslu og náttúrutengda köfunarferðaþjónustu að 

undanskilinni hækkun á ferðum með dive.is sem gerir ráð fyrir hækkun í kr.55.000 á ferð. 

Launakostnaður skiptist í laun Erlendar Bogasonar, laun sumarstarfsmanns og 

verktakalaun fyrir kafara. Erlendur verður á föstum launum í sex mánuði árið 2013 og í átta 

mánuði árin 2014 og 2015. Sumarstarfsmaður starfar eingöngu í júní, júlí og ágúst og gert er 

ráð fyrir að verktakalaun verði eingöngu í júlí og ágúst árin 2013 og 2014 en júní, júlí og 

ágúst árið 2015. Reiknað er með að verðlag hækki um 10% á milli ára fyrir utan verð á 

köfunarbúnaði þar sem gert er ráð fyrir 5% hækkun á milli ára, vegna þess afsláttar sem 

dive.is veitir Sævöru ehf. af vörum. Reiknað er með að kaupum á köfunarbúnaði í júlí á 

hverju ári og bát í júlí árið 2014. Gert er ráð fyrir að ófyrirséð gjöld hækki hvað mest á milli 

ára þar sem kostnaður við viðgerðir á mótorum, og köfunarbúnaði er hár og alltaf má búast 

við kostnaðarsömum viðgerðum ef bilanir verða á þeim. 

Engar skuldir eru í fyrirtækinu og ekki er gert ráð fyrir því að taka lán út á þessa 

þjónustuþætti fyrirtækisins á næstu þremur árum.  

Hagnaður ársins 2013 er áætlaður kr. 2.782.405 samkvæmt rekstraráætlun og eykst um 

28% árið 2014 og 24% árið 2015.  

7.4 Núllpunktsgreining  

Núllpunktur er skilgreindur sem sú lámarkssala sem fyrirtæki þarf að ná til að geta 

greitt allan fastan og breytilegan kostnað (Ingvi Þ. Elliðason, 2003). Fastur kostnaður í 

fyrirtækinu felur í sér laun til Erlendar Bogasonar, sumarstarfsmanns, húsaleigu, tryggingar, 

síma- og tölvukostnað eins og sjá má í rekstraráætlun í viðauka 6. Tryggingarnar greiðast á 

háannatíma í þessum rekstri innan fyrirtækisins en þess fyrir utan er fasti kostnaðurinn um kr. 

53.000 á mánuði þá mánuði sem ekki er gert ráð fyrir viðskiptavinum í þessa þjónustu 

fyrirtækisins. Sumarstarfsmaður er ráðinn yfir sumarmánuðina júní, júlí og águst og á þeim 

forsendum að aðeins er um tímabundna ráðningu að ræða. Áætluð rekstraafkoma áranna 2013 

til 2015 stendur straum af föstum rekstrarkostnaði fyrirtækisins þessa mánuði. Til breytilega 

kostnaðarins teljast aðallega laun verktakans og bensínkostnaður á bíl og báta. Ekki er gert 

ráð fyrir að greiða Erlendi laun af þessum þætti í rekstri fyrirtækisins nema í sex mánuði árið 

2013 en í átta mánuði árin 2014 og 2015. 

7.5 Áætlaður efnahagur 

 

Tafla 6. 

Efnahagsreikningur árin 2013 til 2016. 

Efnahagsreikningur  2013 til 2016     

Eignir: 1/1 2013 1/1 2014 1/1 2015 1/1 2016 

Fastafjármunir     

Bátur A 400.000 400.000 400.000 400.000 

Bátur B 2.000.000 2.000.000 2.000.000 2.000.000 

Bátur C   3.500.000 3.500.000 

Búnaður 3.716.600 5.469.470 6.774.515 8.526.860 

Uppsafnaðar afskriftir -611.660 -1.310.964 -2.207.005 -3.562.074 

Fastafjármunir samtals 5.504.940 6.558.507 10.467.510 10.864.786 

Veltufjármunir     

Handbært fé 990.000 5.167.709 5.845.736 13.474.098 

Eignir samtals  6.495.340 11.726.216 16.313.246 24.338.885 

     

Skuldir og eigið fé:     

Skuldir 0 0 0 0 

Óráðstafað eigið fé 302.992 2.782.405 4.393.413 6.420.511 

Eigið fé  6.192.348 8.943.811 11.919.833 17.893.542 

     

Skuldir og eigið fé samtals 6.495.340 11.726.216 16.313.246 24.314.053 

Í töflu 6 má sjá að áætlaður efnahagur sýnir enga skuldsetningu og vaxandi 

eiginfjárstöðu. Fastafjármunir skiptast í bátaeign og köfunarbúnað. Gert er ráð fyrir kaupum á 

bát árið 2014 sem þarf til þess að geta þjónustað þá aukningu viðskiptavina sem stefna 

fyrirtækisins gerir ráð fyrir. Gert er ráð fyrir að nýr bátur kosti um kr. 3.500.000 og lækkar því 

handbært fé í eignahagsreikningi sem því nemur. Einnig þarf að fjárfesta í köfunarbúnaði til 

þess að mæta auknum fjölda viðskiptavina, sem stefnumótun fyrirtækisins byggir á og dreifist 

sá kostnaður á rekstrarárin 2013 til 2015. Eiginfjárstaða fyrirtækisins mun styrkjast frá ári til 

árs nái stefna fyrirtækisins fram að ganga. 

7.6 Sjóðstreymisáætlun 

Sjóðstreymisáætlun er ætlað að sýna fram á greiðsluflæði í rekstri fyrirtækja og þá 

helst hvort nægjanlegt lausafé verði til að hægt sé að greiða skuldir og lán á tilsettum tíma 

(Ingvi Þór Elliðason, 2003). Þar sem hvorttveggja náttúrutengda köfunarferðaþjónustan og 

köfunarkennslan fer fram gegn staðgreiðslu þjónustunnar hefur höfundur ákveðið að hafa ekki 

sjóðstreymisyfirlit í þessari viðskiptaáætlun. Hins vegar hefur verið gerð ítarleg 

rekstraráætlun fyrir árin 2013 til 2015 sem sýnir áætlað sjóðstreymi fyrirtækisins. Engin lán 

eru á fyrirtækinu og ekki fyrirhuguð. Kaup á bát og búnaði verða ekki framkvæmd nema 

áætlunin gangi eftir því annars er þeirra ekki þörf. 

8 Áhættumat og næmisgreining 

Í þessum kafla verður áhættuþáttum í rekstri Sævarar ehf. gerð skil í áhættumati og 

síðan verður greint frá áhrifum breytinga á áætlaða rekstrarafkomu fyrirtækisins í 

næmisgreiningu. 

8.1 Áhættumat 

Með áhættumati er leitast við að eigendur fyrirtækja geri sér grein fyrir helstu 

áhættuþáttum í rekstri fyrirtækisins. Öllum rekstri fylgir einhver áhætta og verða eigendur að 

gera sér grein fyrir henni og leita leiða til að bregðast við henni með fyrirfram ákveðnum 

aðgerðum (Ingvi Þór Elliðason, 2003). 

Árstíðabundnu sveiflurnar í rekstri Sævarar ehf. eru áhættumesti þátturinn í rekstrinum 

hvort sem um náttúrutengda köfunarferðaþjónustu eða köfunarkennslu er að ræða. Birtustig 

frá miðjum nóvember til loka janúar á Íslandi skiptir þar hvað mestu máli en einnig 

árstíðabundin sveifla í komu ferðamanna til landsins. Veðurfar og varasamar samgöngur af 

völdum veðurs á þessum sama tíma geta einnig sett sitt mark á reksturinn ef viðskiptavinurinn 

kemst ekki á Norðurlandið vegna þess.  

Meginforsendur þessarar viðskiptaáætlunar koma fram í stefnu hennar með ákveðinni 

aukningu viðskiptavina til fyrirtækisins á næstu þremur árum (sjá kafla 2.5). Forsendurnar eru 

byggðar á rekstri fyrirtækisins árið 2012 og spá um eftirspurn eftir þjónustunni á þessum 

þremur árum. Fyrirtækið er nú rekið með tiltölulega lítilli áhættu þar sem engin lán hvíla á því 

en þessum rekstri innan fyrirtækisins er ætlað að treysta starfsöryggi og afkomu aðaleigenda 

þess. Laun til verktaka falla ekki til nema næga viðskiptavini sé að hafa og tekur hann því 

vissa áhættu með að starfa á þessum kjörum hjá fyrirtækinu. 

Með öflugri og viðvarandi kynningu á fyrirtækinu verður leitast við að auka líkurnar á 

því að forsendurnar gangi eftir. Líklegt þykir að áætlunin standist þar sem um er að ræða í 

fyrsta lagi nýtt og tiltölulega óþekkt vörumerki. Í öðru lagi eru strýturnar að komast á lista yfir 

annan af tveimur einstökum köfunarstöðum á Íslandi í dag (Falconer, 2012) ásamt Silfru á 

Þingvöllum en samkvæmt Tobías Klose hefur fjöldi kafara þar aukist um eitt hundrað kafara á 

milli ára nú sl. ár hjá hans fyrirtæki, einu af þeim fyrirtækjum sem fara þangað með kafara.  

8.2 Næmisgreining 

Með næmisgreiningu er verið að skoða afleiðingar þess ef mikilvægar forsendur 

rekstraráætlunarinnar breytast (Ingvi Þór Elliðason, 2003). 

Í töflu í viðauka 7 má sjá áhrif þess ef annars vegar 10% og hins vegar 20% breytingar 

eru gerðar á tekjuliðum rekstraráætlunar fyrir árið 2013. Þar má sjá að áætluð rekstrarafkoma 

fyrir fjármagnsliði ársins 2013 er kr. 3.404.757 en ef reiknuð er lækkun á tekjuliði um 10% 

verður rekstrarafkoman kr. 2.299.256 og kr. 4.512.256 ef reiknuð er 10% hækkun á þá. Ef 

hinsvegar sé miðað við 20% hækkun á tekjuliði verður rekstrarafkoman kr. 5.618.756 en kr. 

1.192.756 sé miðað við 20% lækkun á þeim. 

Einnig var reiknuð áætluð rekstrarafkoma fyrirtækisins ef tekjuliðir í rekstraráætlun 

ársins 2013 mundu haldast samkvæmt áætluninni en 20% hækkun yrði á gjöldunum. Sem fyrr 

segir gerir rekstraráætlun ársins 2013 ráð fyrir 10% hækkun á gjöldum á milli ára. Hækkun 

um 20% á gjöldin sýnir rekstrarafkomu sem nemur kr. 2.639.832 eins og sjá má í töflu í 

viðauka 7. Fari svo að 20% lækkun verði á tekjuliðum frá áætlaðri rekstraráætlun Sævarar 

ehf. fyrir árið 2013 og 20% hækkun á gjöldum fyrirtækisins á sama tíma verður 

rekstrarafkoman fyrir fjármagnsliði kr. 426.832. 

Æskilegast er að forsendur rekstraráætlunarinnar haldist en af þessum svartsýnisspám 

má sjá að fyrirtækið ætti að þola allt að 20% lækkun á tekjuliðina og 20% hækkun á gjöldin.   

9 Eftirlit, framkvæmd og niðurstöður 

Í þessum kafla verður fjallað um áætlað eftirlit eiganda með viðskiptaáætluninni ásamt 

því að fjalla um framkvæmd verkþátta. Í lokin er greint frá niðurstöðum höfundar ásamt 

stuttri samantekt á viðskiptaáætluninni.  

9.1 Eftirlit 

Viðskiptaáætlun þessi er gerð fyrir fyrirtækið Sævöru ehf. sem nú þegar er starfandi. 

Viðskiptahugmyndin gengur út á að treysta starfsvettvang og starfsöryggi Erlendar Bogasonar 

með því að efla þá þætti þjónustunnar sem snúa að köfunarkennslu og náttúrutengdri 

köfunarferðaþjónustu. Áætlunin sýnir eingöngu áætlaða rekstrarafkomu þeirra tveggja þátta í 

rekstri fyrirtækisins sem snúa að köfunarkennslu og náttúrutengdri köfunarferðaþjónustu. 

Tilgangurinn með þessari viðskiptaáætlun er því fyrst og fremst að nota hana sem 

stjórnunarlegt leiðarsjós fyrir stjórnendur Sævarar ehf. eins og greinir frá í fyrsta kafla. 

Stjórnendur Sævarar ehf. geta haft eftirlit með framvindu áætlunar með því að gera 

samanburð á rauntölum og viðskiptaáætluninni á reglubundinn hátt. Það hjálpar þeim að meta 

hvort stefna fyrirtækisins hafi náð fram að ganga, hver frávikin frá henni eru og í framhaldinu 

gripið til aðgerða til að bregðast við þeim í tíma (Ársæll Valfells, e.d.). 

9.2 Framkvæmdaráætlun 

Tilgangur framkvæmdaáætlana er að leggja raunhæft mat á tímann sem það tekur að 

framkvæma þau verk sem þarf að inna af hendi áður en hægt er að hefja starfsemina (Ársæll 

Valfells, e.d.). Hvað köfunarþjónustu Sævarar ehf. varðar á þetta ekki við þar sem fyrirtækið 

er nú þegar í rekstri. Hins vegar þurfa eigendur nú að einbeita sér að undirbúningi 

áframhaldandi markaðssetningar fyrirtækisins og þjónustu þess samkvæmt töflu 7. 

Tafla 7. 

Verkþættir í framkvæmdaáætlun köfunarþjónustu Sævarar ehf. 2012/2013 

Verkþættir  Nóv.´12 Des Jan´13 Feb. Mar Apr. 

Gerð kynningarefnis   
     Kynning á strýtunum á vefmiðlum kafara 

 
      

  Kynning á köfunarkennslu í skólum og sundlaugum 
  

    
  Fjölmiðlakynning / auglýsingar 

   
    

 Köfunarkennsla 
    

    

Köfunarferðir að strýtunum 
  

  
 

    

 

Tafla 7 sýnir eingöngu sex mánuði þar sem gert er ráð fyrir að þjónustan við viðskiptavini 

fyrirtækisins verði komin á fullt skrið í apríl 2013 og standi yfir fram í október það ár eða 

samkvæmt rekstraráætlun ársins 2013. 

9.3 Niðurstöður 

Viðskiptahugmyndin gengur út á að treysta starfsvettvang og starfsöryggi Erlendar 

Bogasonar með því að efla þá þætti þjónustunnar sem snúa að köfunarkennslu og 

náttúrutengdri köfunarferðaþjónustu. Niðurstaða viðskiptaáætlunarinnar er að 

viðskiptahugmynd Sævarar ehf. er framkvæmanleg. Rekstrarforsendur gera ráð fyrir hóflegri 

aukningu viðskiptavina til fyrirtækisins frá ári til árs. Sú stutta rekstrasaga sem fyrirtækið 

byggir á sýnir aukinn áhuga einstaklinga á hvort tveggja náttúrutengdri köfunarferðaþjónustu 

sem og köfunarkennslu. Hverastrýturnar eru lítt þekktar í heiminum ennþá og fyrirtækið er 

nýtt vörumerki á sviði náttúrutengdrar köfunarferðaþjónustu og köfunarkennslu á Íslandi. 

Markaðssetning fyrirtækisins á þjónustunni er lítil enn sem komið er. 

Niðurstöður fjárhagsáætlunarinnar byggja á ýtarlegri greiningu á rekstrarforsendum og 

sýna að hugmyndin er arðbær. Rekstur fyrirtækisins er frekar áhættulítill og engar 

veðsetningar hvíla á fyrirtækinu. Viðskiptaáætlun þessi eyðir ekki vafa um að 

viðskiptahugmyndin gangi eftir en hún veitir sýn í þau verkefni sem fyrirtækið þarf nú að 

horfast í augu við og framkvæma svo meiri líkur séu á því en minni að hún verði hvað næst 



81 
 

 
 

raunveruleikanum. Eigendur Sævarar ehf. skoða nú ítarlega það umhverfi sem fyrirtækið 

starfar í sem og aðra þætti með það fyrir augum að draga úr áhættuþáttum eins og hægt er. 

9.4 Samantekt og lokaorð 

Að mörgu er að hyggja þegar hrinda á viðskiptahugmynd í framkvæmd. Þetta verkefni 

var gert með það í huga að fá fram þá þætti sem eigendur Sævarar ehf. þurfa að huga að svo 

viðskiptaáætlun þeirra megi verða að veruleika. Fyrirtækinu, stefnu þess og þjónustuþáttum 

hafa verið gerð hér skil og einnig var farið í greiningu á þeim þáttum sem eigendur þurfa að 

átta sig á í umhverfi fyrirtækisins. Rekstraráætlunin er byggð á stuttri rekstrarreynslu 

fyrirtækisins á svið náttúrutengdrar köfunarferðaþjónustu og köfunarkennslu. 

Efnahagsáætlunin byggir á hóflegri áætlun um fjölgun viðskiptavina næstu þrjú árin.  

Fjallað hefur verið um að Sævör ehf. sæki um að fá einkaleyfi á skoðunarferðum með 

kafara að strýtunum myndi það treysta mjög undirstöðu fyrirtækisins og framtíðarrekstur. 

Hverastrýturnar í Eyjafirði eru einu friðlýstu náttúruminjar í sjó við Ísland og mikilvægt er að 

stuðla að góðri umgengni við þær. 

Viðauki 1 

Upplýsingar um stofnanda og aðaleiganda Sævarar ehf. 

 

Erlendur Bogason, kennitala 130363 4669 

Huldugil 25, 

603 Akureyri 

Reynsla og fyrri störf: 

Erlendur Bogason tók Open Water Diver köfunarréttindi árið 1993. Árið 1997 tók hann 

atvinnukafararéttindi frá Siglingastofnun Íslands ásamt því að sérmennta sig í leitar- og 

björgunarköfun. Hann hefur því nær tveggja áratuga reynslu af köfun með yfir 7.500 kafanir 

að baki. Í fyrstu stundaði hann köfun eftir ígulkerum í Eyjafirði og var við það í nokkur ár. 

Árið 1997 hóf Erlendur störf hjá Hafrannsóknarstofnun sem rannsóknarmaður og kom að 

ýmsum neðansjávarrannsóknarverkefnum hjá stofnuninni ásamt því að stunda almenna 

atvinnuköfun. Sama ár fann hann hverastrýtuna í Eyjafirði og skútuna Standard sem liggur á 

pollinum rétt við Oddeyrarbryggju á Akureyri. Erlendur tók þátt í 

neðansjávarrannsóknarleiðangri við Surtsey árið 1997 og 2012 þar sem landnám lífvera á nýju 

landi var rannsakað. Árið 1997 byrjaði hann að taka myndir neðansjávar hvorutveggja kvik- 

og ljósmyndir. Árið 2001 er Erlendur ráðinn til sjávarútvegsfyrirtækisins Samherja hf. til að 

hafa yfirumsjón með kaupum á búnaði til sjókvíafiskeldis og neðansjávareftirliti með 

sjókvíum í laxeldi. Hann átti hugmyndina að kaupum á neðansjávarrannsóknarkafbát sem LÍÚ 

keypti og hafði Erlendur umsjón með verkefnum hans. Árið 2004 fundust hverastrýtur við 

Arnarnesnafir í Eyjafirði og fékk Erlendur það í gegn að þær ásamt stóru hverastrýtunum í 

Eyjafirði voru friðlýstar og eru þær einu friðlýstu svæðin samkvæmt lögum um náttúruvernd í 

hafi við Ísland.   

Viðauki 2 

Forsaga 
 

Köfunarfyrirtækið Sævör ehf. var stofnað árið 2005 en var fyrir þann tíma 

einstaklingsfyrirtæki sem sinnti nær eingöngu atvinnutengdri köfun svo sem þjónustu við skip 

og hafnir en einnig neðansjávar rannsóknarvinnu. Árið 1997 tók Erlendur 

atvinnuköfunarréttindi og sama ár hóf hann að taka neðansjávarljós- og kvikmyndir. Fyrst var 

myndartakan ætluð sem þjónusta við skip s.s. botnskoðun en fljótlega bættist við neðansjávar 

rannsóknarvinna. Með tilkomu myndatakanna fóru að birtast myndir í íslensku sjónvarpi, 

blöðum og tímaritum (Morgunblaðið, Vísindatímaritinu Nature, Ægir, Fiskifréttum og fl.). 

Árið 2009 settu þrír erlendir þáttagerðarmenn sig í samband við Erlend og í framhaldi af því 

tók hann þátt í að aðstoða þá við neðansjávar leiðsögn á strýturnar í Eyjafirði, Gjárnar í 

Öxarfirði, Silfru á Þingvöllum og við Vestmannaeyjar. Þetta voru starfsmenn frönsku 

sjónvarpsstöðvarinnar TV2, sem sendir út náttúrulífsþáttinn Ushuaí´a Nature sem Nikulas 

Hullott sem hinn franski umhverfisverndarsinni stjórnar. Starfsmenn þýsku 

sjónvarpsstöðvarinnar NDR en einnig Jéróme Delafosse sem sér um þáttinn Les Nouveaux 

Explorateurs. Köfunarblaðið Unterwasser Deutschland birti grein ásamt myndum um 

strýturnar í Eyjafirði og gjánum í Öxarfirði. Sævör ehf. fékk einnig mjög góða kynningu í 

handbók ferðamannsins The Lonely Planet. Margir viðskiptavinir Sævarar ehf. hafa komið til 

að kafa að strýtunum vegna þessara skrifa. 

Bob Ballard kom ásamt fylgdarliði til Íslands árið 2011, en hann var að safna efni í 

sjónvarpsþáttinn „Alien deep“ þar sem hann gerði strýtunum góð skil. 

Viðauki 3 

Upplýsingar frá PADI um hvar og hve margir læra köfun 

 

 

Taflan hér að ofan sýnir heildarfjölda Íslendinga sem tóku grunnköfunarréttindi á árunum 

2005 til 2011 hvar sem er í heiminum. 

 

 

Taflan hér að ofan sýnir heildarfjölda Íslendinga sem tóku grunnköfunarréttindi á árunum 

2005 til 2011 á Íslandi. 

Taflan hér að ofan sýnir heildarfjölda Íslendinga sem tóku aukin köfunarréttindi á árunum 

2005 til 2011 hvar sem er í heiminum. 

 

 

Taflan hér að ofan sýnir heildarfjölda Íslendinga sem tóku aukin köfunarréttindi á árunum 

2005 til 2011 á Íslandi. 

Taflan hér að ofan sýnir helstu lönd sem Íslendingar læra grunnköfun, fyrir utan þá Íslendinga 

sem læra köfun á Íslandi. Hér má sjá að flestir velja Tæland en síðan fylgja Hondúras, 

Kanaríeyjar, Spánn og Grikkland fast á eftir. Taflan hér að neðan sýnir helstu lönd sem 

Íslendingar taka aukin köfunarréttindi fyrir utan þá Íslendinga sem læra köfun á Íslandi. 

Taflan hér að ofan sýnir hvaðan kafarar eru, aðrir en Íslendingar sem tekið hafa 

grunnköfunarréttindi á Íslandi. Taflan hér að neðan sýnir hvaðan þeir kafarar eru, aðrir en 

Íslendingar sem tekið hafa aukin köfunarréttindi á Íslandi. 

Viðauki 4 

Yfirlit um köfunarútbúnað 

Köfunarbúnaður Sævarar ehf. í upphafi reksturs árið 2012. 

Sundfit  9 pör 76.500 kr. 

Kútar 13 stykki 715.000 kr. 

Köfunargallar 10 stykki 1.590.000 kr. 

Köfunarvesti 6 stykki 180.000 kr. 

Köfunarlungu 6 stykki 474.000 kr. 

Köfunarhettur 8 stykki 47.200 kr. 

Köfunarhanskar 21 stykki 123.900 kr. 

Innanundir galla 9 stykki 420.000 kr. 

Sundgleraugu 10 stykki 75.000 kr. 

Snorkel 5 stykki 15.000 kr. 

 

 

Köfunarbúnaður samanstendur af : 

 Hlýjum innanundirgalla 

 Þurrköfunarbúningi 

 Hettu 

 Sundgleraugum 

 Hönskum 

 

 Vasaljósi 

 Sundfitjum 

 Köfunarlunga 

 Köfunarkút 

 Blýbelti 

 Vesti 

Viðauki 5 

Yfirlit yfir rekstrarforsendur 

 

Áætlaður fjöldi viðskiptavina Sævarar ehf. samkvæmt rekstrarforsendum árin 2013 til 2015. 

 

Verðið miðast við hvern köfunardag í krónum. 

Árið 2013 Verð 2014 Verð 2015 Verð 

Köfunardagar 230 30.000 330 30.000 430 30.000 

 

Köfunarkennsla 

Grunnköfunarnámskeið 22 75.000 33 75.000 50 75.000 

Framhaldsköfunarnámskeið 12 45.000 17 45.000 25 45.000 

Þurrköfunarnámskeið 53 15.000 76 15.000 99 15.000 

Ferðir með dive.is 22 55.000 22 55.000 22 55.000 

 

Gengið er út frá þeim forsendum að fjölgun nemenda á grunnköfunarnámskeið verði um 50% 

frá ári til árs til ársins 2015. Fjölgun nemenda sem taka aukin köfunarréttindi verði allt að 

helmingur á við þá sem taka grunnköfunarnámskeið. Að fjöldi þeirra kafara sem taka 

þurrgallaréttindi verði um 23% á ári en það er það hlutfall sem tók þau námskeið árið 2012 og 

gert er ráð fyrir svipuðu hlutfalli á næstu þremur árum. Gert er ráð fyrir að ferðir með kafara 

hjá fyrirtækinu dive.is verði álíka margar næstu ár og þær voru árið 2012. 

Viðauki 6 

Rekstraráætlun – mánaðarleg sundurliðun fyrir árið 2013 

 

 
Staðan 

             

 
31/12 2012 2013 

            Tímabil 
 

Janúar Febrúar Mars Apríl Maí Júní Júlí Ágúst September Október Nóvember Desember 
 Tekjuliðir   

             Köfunarkennsla   
             Open water 1.050.000 0 0 150.000 300.000 300.000 150.000 150.000 150.000 300.000 150.000 0 0 

 Advance/rescue 315.000 0 0 0 90.000 90.000 90.000 90.000 90.000 90.000 0 0 0 
 Spesiality 450.000 0 0 15.000 75.000 30.000 120.000 180.000 270.000 75.000 0 0 0 
 Köfun með ferðamenn 3.900.000 60.000 0 150.000 750.000 300.000 1.140.000 1.650.000 2.430.000 420.000 0 0 0 
 Ferðir Dive.is 675.000 0 0 0 165.000 110.000 220.000 220.000 220.000 275.000 0 0 0 
 Vaxtartekjur       ( 0,032) 

 
2.113 2.117 2.003 2.218 3.582 3.913 5.364 6.947 10.369 11.291 11.213 11.119 

 Samtals tekjur 6.390.000 62.113 2.117 317.003 1.382.218 833.582 1.723.913 2.295.364 3.166.947 1.170.369 161.291 11.213 11.119 
 

               

               Bensínkostnaður/aksturskostnaður 615.000 5.000 0 25.000 60.000 86.000 99.000 99.000 99.000 55.000 7.000 0 0 
 Tryggingar 324.000 0 0 0 0 45.000 26.000 23.000 230.000 0 0 0 0 
 Húsaleiga 360.000 30.000 30.000 30.000 30.000 30.000 30.000 30.000 30.000 30.000 30.000 30.000 30.000 
 Síma- og tölvukostnaður 276.000 25.300 25.300 25.300 25.300 25.300 25.300 25.300 25.300 25.300 25.300 25.300 25.300 
 Annar kostnaður laun EB 2.400.000 0 0 0 400.000 400.000 400.000 400.000 400.000 400.000 0 0 0 
 Laun sumarstarfsmaður 810.000 0 0 0 0 0 270.000 270.000 270.000 0 0 0 0 
 Launatengd gjöld EB 1,23 

   
92.000 92.000 92.000 92.000 92.000 92.000 

    Launatengd gjöld sumarst. 1,19 
     

51.300 51.300 51.300 
     Auglýsingar og markaðsstarf 32.600 0 0 135.860 135.860 0 0 0 0 135.860 135.860 0 0 

 Laun vegna verktöku 334.000 0 0 0 0 0 0 315.000 315.000 0 0 0 0 
 Ófyrirséð gjöld 248.000 0 0 0 0 0 50.000 248.000 50.000 0 0 0 0 
 Afskriftir 50.972 50.972 50.972 50.972 50.972 50.972 50.972 65.579 65.579 65.579 65.579 65.579 65.579 
 Samtals gjöld 5.450.574 111.272 106.272 267.132 794.132 729.272 1.094.572 1.619.179 1.628.179 803.739 263.739 120.879 120.879 
 

               Rekstrarafgangur/ tap   -49.159 -104.155 49.872 588.087 104.310 629.341 676.185 1.538.768 366.630 -102.448 -109.666 -109.760 3.478.006 

Tekjuskattur 
             

695.601 

Hagnaður / (tap) 
             

2.782.405 

Viðauki 7 

Næmisgreining  

 

Næmisgreining  

Tímabil 2013 Svartsýnisspá Bjartsýnisspá Svartsýnisspá Bjartsýnisspá 

Tekjuliðir 
 

Lækkun um Hækkun um Lækkun um Hækkun um 

Köfunarkennsla 
 

10% 10% 20% 20% 

Open water 1.650.000 1.485.000 1.815.000 1.320.000 1.980.000 

Advance/rescue 540.000 486.000 594.000 432.000 648.000 

Spesiality 765.000 688.500 841.500 612.000 918.000 

Köfun með 

ferðamenn 6.900.000 6.210.000 7.590.000 5.520.000 8.280.000 

Ferið Dive.is 1.210.000 1.089.000 1.331.000 968.000 1.452.000 

Samtals tekjur 11.065.000 9.958.500 12.171.500 8.852.000 13.278.000 

Samtals gjöld  7.659.244 7.659.244 7.659.244 7.659.244 7.659.244 

Rekstrarafkoma 3.405.757 2.299.256 4.512.256 1.192.756 5.618.756 

 

Í töflunni hér að ofan má sjá áhrif þess ef annars vegar 10% og hins vegar 20% breytingar eru 

gerðar á tekjuliðum rekstraráætlunar fyrir árið 2013 (sjá kafla 8.2). 

Næmisgreining / Tímabil 2013 Svartsýnisspá 

Tekjuliðir 

 
Hækkun um 

Köfunarkennsla   20% 

Open water 1.650.000 1.650.000 

Advance/rescue 540.000 540.000 

Spesiality 765.000 765.000 

Köfun með ferðamenn 6.900.000 6.900.000 

Ferið Dive.is 1.210.000 1.210.000 

Samtals tekjur 11.065.000 11.065.000 

Samtals gjöld  7.659.244 8.425.168 

Rekstrarafkoma 3.405.756 2.639.832 

 

Taflan sýnir rekstrarafkomu ef rekstraráætlun ársins 2013 áætluð rekstrarafkoma fyrirtækisins 

ef tekjuliðir í rekstraráætlun ársins 2013 mundu haldast samkvæmt áætluninni en 20% 

hækkun yrði á gjöldunum (sjá kafla 8.2).   

Viðauki 8 

Áhugaverðar síður 

 

www.strytan.is 

www.vistey.is 

http://www.mbl.is/greinasafn/grein/476082/ 

http://www.akureyri.is/grimsey/umgrimsey 

http://www.divelog.net.au/latest-edition/archive-2/ 

http://www.padi.com/scuba/about-padi/default.aspx 

http://www.youtube.com/watch?feature=player_embedded&v=rcUu-JD9BCM#! 

http://www.strytan.is/
http://www.vistey.is/
http://www.mbl.is/greinasafn/grein/476082/
http://www.akureyri.is/grimsey/umgrimsey
http://www.divelog.net.au/latest-edition/archive-2/
http://www.padi.com/scuba/about-padi/default.aspx

